
ЯНГИ ҚОЗОҒИСТОН БАҒРИДА 
ЯНГИЛАНАЁТГАН ШАҲАР

Давлат раҳбари Алмати шаҳрига амалий ташри-
фи доирасида қайта тикланган шаҳар ҳокимлиги 
биносига борди.

Қасим-Жўмарт Тўқаевга маълум қилинишича, бино-
ни қайта таъмирлаш жараёнида замонавий материал-
лар ва технологиялар қўлланилган, бу эса ҳокимлик 
биносининг энергия тежамкорлигини таъминлаган. 
Бинонинг тарихий аҳамияти инобатга олиниб, унинг 
меъморий қиёфасини сақлаб қолишга қарор қилинди.

Шунингдек, Президентга ёнғиндан энг кўп жабрлан-
ган 4-павильонда ҳам ишлар давом этаётгани маълум 
қилинди. Юқори ҳарорат таъсирида гумбазнинг темир 
конструкцияси шикастланган. Натижада уни алмашти-
ришга тўғри келган. Барча қурилиш ишларини жорий 
йил  февраль ойи охиригача якунлаш режалаштирил-
ган.

           Akorda.kz.

Лойиҳалар вилоят ҳокими Дархан Сатибалдининг Хитойга 
амалий ташрифи натижасида амалга оширилди.

– Давлатимиз раҳбари Қасим-Жўмарт Кемелулининг топ-
шириғига биноан “TURAN” махсус иқтисодий минтақасида ви-
лоятимиз қайта ишлаш саноатини ривожлантиришга хизмат 
қиладиган янги завод қурилиши бошланмоқда. Натижада ша-
ҳар аҳолиси учун кўплаб иш ўринлари очилади. “Panel Sistem 
KZT” корхонаси лойиҳасининг ишга туширилиши вилоятни 
ижтимоий-иқтисодий ривожлантиришга янги суръат бағиш-
лаб, маҳаллий маҳсулотлар билан таъминлаш, аҳоли фаро-
вонлигини юксалтиришга хизмат қилади. Биз сармояларни 
жалб қилиш, корхоналар ва иш ўринлари яратишга устувор 
аҳамият қаратмоқдамиз. Ишлар давом этади, – деди Дархан 
Сатибалди.

Ушбу муҳим ва замонавий лойиҳанинг сармоявий қиймати 
1,54 миллиард тенгени ташкил этади. Янги заводнинг йиллик 
қуввати 250 минг квадрат метр. Бу ерда сендвич-панеллар, 
гофрланган тунукалар, металл плиталар ва бошқа қурилиш 
ашёлари ишлаб чиқариш режаланган. Бугунги кунда завод 
қуриладиган ер майдони ажратилиб, тегишли ишлар бошлаб 
юборилди.

 Сўнгра “TURKISTAN” индустриявий минтақасида иккита 
корхона очилди. Уларнинг очилиш маросимида вилоят ҳокими 
Дархан Сатибалди иштирок этиб, корхоналар фаолиятига му-
ваффақият тилади.

Яна бир янгилик, пандемия даврида вақтинча фаолияти 
тўхтатилган “Golden Camel” заводи Туркистонда яна ўз фао-
лиятини бошлади. Вилоят ҳокими Д. Сатибалди ўтган йили 
Хитойга хизмат сафари чоғида ушбу завод раҳбарлари билан 
учрашиб, тўхтаб қолган корхонани қайта ишга тушириш маса-
ласини кўтарган эди. Натижада завод фаолиятини бошлаб, 
маҳсулотларини хорижий давлатларга экспорт қилмоқда. Кор-
хонада туя ва бия сутидан қуруқ сут ишлаб чиқарилади.

Вилоят ҳокимининг матбуот хизмати.

– Алматидаги фавқулод-
да вазият пайтида тегишли 
идоралар зудлик билан чора 
кўришга шай эмаслигини кўр-
сатди. Шаҳарликлар эса нима 
қилишни билмай, саросима-
га тушиб қолишди. Бироқ бу 
йиғилишдан асосий мақсад 
танқид қилиш эмас, балки аниқ 
қарорлар қабул қилишдир. 
Масалан, кўпчиликда фавқу-
лодда вазият учун зарур буюм-
ларнинг ҳам йўқлиги маълум 
бўлди. Аҳолини хона ичидаги 
хатти-ҳаракат қоидаларига, 
ўқувчиларни синф ичидаги 
ҳаракатларга ўргатиш керак. 
Тегишли ҳаракатлар мактаб-
дан бошлаб, ҳатто болалар 
боғчасидан ўргатилиши дар-
кор. Илгари Алматида ҳам 
шундай тажриба бўлган эди. 
Уни қайта тиклаш керак. Чунки 
ҳозир фуқароларни фавқулод-
да вазиятларга тайёрлаш ти-
зими талаб даражасида эмас. 
Ваколатли идоралар аҳоли 
ўртасида тушунтириш ишла-
рини олиб боришлари керак. 
Таълим даргоҳлари ва давлат 
муассасаларида мунтазам 
равишда ўқув машғулотларини 
ўтказиш керак. Бу жуда муҳим. 
Бу ишни зудлик билан бошлаш 
керак, – деди Президент.

Давлат раҳбари аҳолини 
эвакуация қилиш учун инф-
ратузилмаларнинг тайёрлиги, 
огоҳлантириш тизими масала-
сига алоҳида эътибор қаратди.

– Эрта огоҳлантириш мил-
лий тизими вақтида ишга ту-
ширилмади. Бу бир жиҳатдан 
тўғри эди. Акс ҳолда, шаҳарда 
ваҳима бошланиб, тартибсиз-
ликлар юз бериши мумкин эди. 
Лекин аҳолини бошқа алоқа 
каналлари орқали хабардор 
қилиш керак эди. Эрта огоҳ-
лантириш миллий тизими бир 
нечта асосий вазифаларни ба-
жаришга мўлжалланган. Кучли 
зилзила пайтида одамларни 
зилзила ва эпицентрнинг фи-
зик хусусиятлари ҳақидаги 
маълумотлар қизиқтирмайди. 
Бундай пайтда аҳолига қандай 
ҳаракат қилиш зарурлиги ҳа-
қида маълумот бериш муҳим. 
Фуқаролар “Уйга қайтсам бў-
ладими?”, “Қаердан ёрдам ол-
са бўлади?” деган саволларга 
жавоб олишлари керак. Шу-
нинг учун хабарнома тизимини 
қайта кўриб чиқиш ва уни аниқ 
эҳтиёжларга мослаштириш 
жоиз. Техник воситалар маълу-
мотни ҳар бир шахсга ўз вақти-
да етказилишини таъминлаши 
керак. Бу сафар SMS хабарлар 
жуда кеч келди. Шунингдек, 
зилзила пайтида ёлғон хабар 
тарқатганлар ҳам бўлди. Халқ 

ўртасида ёлғон хабар тарқат-
ган шахслар қонун доирасида 
жазоланиши керак, – деди 
Президент.

Давлат раҳбари фавқу-
лодда вазиятларнинг олди-
ни олиш ва бартараф этиш 
тизимининг моддий-техник 
жиҳатдан таъминланиши паст-
лигини танқид қилди. Бу сейс-
мик мониторинг тармоғига, 
шунингдек, қутқарувчиларни 
замонавий техника билан таъ-
минлашга тааллуқлидир.

– Сейсмомониторинг “Мил-
лий Сейсмологик мониторинг 
ва тадқиқотлар илмий марка-
зи” МЧБга қарашли Алмати, 
Шимкент шаҳарлари ва 12 
вилоятдаги 70та сейсмологик 
станциялар томонидан амалга 
оширилмоқда. Улардан олти-
таси ишдан чиққан. Мутахас-
сисларнинг хулосаларига кў-
ра, мамлакат бўйлаб қўшимча 
285та сейсмологик станция 
ўрнатилиши керак. Ҳалокатли 
зилзила пайтида давлат мод-
дий захирасининг мавжудлиги, 
айниқса, муҳимдир. Ҳокимлар 
Фавқулодда вазиятлар вазир-
лиги билан ҳамкорликда барча 
аҳоли манзиллари зилзилага 
қоғозда эмас, амалда тайёр 
бўлишини таъминлаши керак. 
Бу ер қимирлашидан сабоқ 
олиб, камчиликларни тузатиш 
керак, – деди Қасим-Жўмарт 
Тўқаев.

Президент қурилиш жараё-
нида сейсмик хавфсизликни 
таъминлаш масаласи ҳали 
тўлиқ ҳал этилмаганини ҳам 
айтди. Президент Алмати ша-
ҳар фуқаро мудофааси тизими 
ер силкинишига тайёр эмас-
лигини, ваколатли органлар 
табиатнинг бу синовидан ўта 
олмаганини таъкидлади.

– 2021 йилда етти вазир-
ликнинг қўшма буйруғи билан 
Қозоғистон Республикасининг 
2021-2023 йилларга мўлжал-
ланган сейсмик хавфсизлиги 
самарадорлигини ошириш бў-
йича мажмуавий чора-тадбир-
лар тасдиқланди. Бошқа вази-
фалар қаторида ушбу ҳужжат 
Алмати шаҳри учун ҳалокат-
ли зилзилалар ҳақида эрта 
огоҳлантиришнинг автомат-
лаштирилган тизимини жорий 
этишни назарда тутган. Одат-
дагидек, берилган ҳисоботда 
ҳамма нарса тўғри. Бу мақсад-
лар учун ажратилган салмоқ-
ли маблағлар ўзлаштирилиб, 
иншоотларни қабул қилиш 
далолатномаси имзоланган. 
Бош прокуратурага Уюшган 
жиноятчиликка қарши кураш 
агентлиги билан ҳамкорликда 
ушбу масала билан шуғулла-

нишни ва бир ой ичида маблағ 
қаерга сарфлангани, огоҳлан-
тирувчи сигнализация тизи-
ми нима сабабдан ишламай 
қолганини аниқлашни топши-
раман. Демак, мамлакатимиз 
бўйлаб ўтказилган 27 минг 
сейсмик машқлар ва 2,5 минг 
семинарнинг фойдаси тегма-
ган, – деди Давлат раҳбари.

Қасим-Жўмарт Тўқаев сейс-
мология соҳасини ривожлан-
тиришнинг 2024-2028 йилларга 
мўлжалланган мажмуавий ре-
жасини ишлаб чиқаётган Ҳуку-
матга сейсмик хавфсизликни 
таъминлаш усулларини қайта 
кўриб чиқишни топширди. Шу 
билан бирга, Президент бу бо-
радаги ишлар натижаларини 
баҳолашнинг аниқ мезонла-
рини ишлаб чиқиш ва тегишли 
чоралар кўришни талаб қилди.

– Сейсмологик мониторинг 
ва зилзилаларни башорат қи-
лиш тизимини тубдан такомил-
лаштириш зарур. Фуқаролар-
нинг айтишича, биринчи силки-
нишдан бир неча сония аввал 
Google хизмати огоҳлантириш 
эълон қилган. Бизнинг тизим-
ларимиз эса бу ишни бажара 
олмади. Биз мамлакатимизда 
“смарт”, яъни, ақлли шаҳар-
лар яратишни кўзламоқдамиз. 
Уларни бошқариш янги тех-
нологиялар, жумладан, сунъ-
ий заковат соҳасидаги сўнгги 
ютуқларга асосланиши керак. 
Шунинг учун бутун дунёда са-
марали эканлиги исботланган 
инновацион ечимларни фаол 
татбиқ этиш зарур. Ҳукумат 
тезкорлик билан замонавий 
технологиялардан фойдала-
ниш юзасидан мақбул қарор 
қабул қилиши керак. Албат-
та, сейсмик хавфли ҳудудда 
жойлашган мамлакатнинг энг 
йирик шаҳри Алматига усту-
вор аҳамият қаратиш керак. 
Малакали сейсмолог ва бошқа 
мутахассисларни тайёрлашга 
алоҳида кўнгил бўлиш лозим, 
– деди Президент.

Давлат раҳбарининг сўзла-
рига кўра, Алматидан ташқари 
мамлакатнинг бошқа ҳудуд-
лари ҳам зилзилаларга тайёр 
бўлиши ва зарур инфратузил-
мани таъминлаши керак.

– Аҳоли тўпланадиган ва 
вақтинчалик бошпана бери-
ладиган махсус жойларни 
текшириш керак. Шунингдек, 
фуқароларни хавфсиз жойга 
кўчириш, жабрланганларга тез 
тиббий ёрдам кўрсатиш, сайёр 
тиббиёт муассасаларини очиш 
ишларини самарали ташкил 
этиш зарур. Бундан ташқари, 
моддий захира етарли бўлиши 
керак. Яна бир муҳим жиҳат. 
Бахтсиз ҳодиса юз берган тақ-
дирда бошқа ҳудудлардан қут-
қарув хизматлари ходимлари-
ни жадал етказишни таъмин-
лаш зарур, – деди Қ.Тўқаев.

Шу билан бирга, Прези-
дент бино ва иншоотларнинг 

сейсмик барқарорлигини мус-
таҳкамлаш зарурлигини таъ-
кидлади. Ҳукумат ва шаҳар 
ҳокимлигига ушбу масалани 
ўрганиб, тегишли қарор қабул 
қилиш топширилди.

– А ҳолининг фавқулод-
да вазиятларга тайёргар -
лик тадбирларини қоғозда 
эмас, амалда бажариш зарур. 
Асосий вазифа – фуқаролар 
хавфсизлигини таъминлаш. 
Бу, биринчи навбатда, мил-
лий хавфсизлик масаласидир. 
Фавқулодда вазиятларда бу-
тун тармоқ тузилмаси тезкор 
ҳаракат қилиши ва мувофиқ-
лашган ҳолда ишлаши керак. 
Ваҳима ва тартибсизликларга 
йўл қўймасдан, вазиятни бар-
қарорлаштириш, табиий офат-
нинг оғир оқибатларини бар-
тараф этиш бўйича тўғри ва 
ўз вақтида чора кўриш муҳим. 
Фавқулодда вазиятларга та-
йёр туриш Ҳукумат бошчили-
гидаги давлат органларининг 
умумий вазифасидир, – деди 
Президент.

Фавқулодда вазиятлар ва-
зирлигига унинг фаолиятини 
танқидий нуқтаи назардан 
қайта кўриб чиқиш вазифаси 
юкланди. Давлат раҳбари ва-
зир Сирим Шарипханов ушбу 
соҳа мутахассиси сифатида 
назарий билимга эга эканлиги-
ни, бироқ амалдаги амалиёт-
га келганда унинг фаолияти 
самараси кўринмаётганини 
айтди.

– Ҳозирги ишларни қониқар-
ли, деб бўлмайди. Мен вазир 
Шарипхановни огоҳлантира-
ман. Агар ишингиз оғир бўлса, 
очиқ айтавер инг, биз сизни 
илмий ва ўқитувчилик фао-
лиятингизга қайтарамиз. Ҳо-
зирги вазият жуда мураккаб ва 
масъулиятли, мамлакатимиз 
хавфсизлиги билан бевосита 
боғлиқ. Шунинг учун барчамиз 
фаол бўлишимиз керак. Бошқа 
йўл йўқ. Бугун тилга олинган 
барча масалалар Президент 
Маъмурияти назорати остида 
бўлади, – деди Давлат раҳба-
ри.

Қасим-Жўмарт Тўқаев йиғи-
лишдаги нутқини якунлар экан, 
Алмати аҳолисига мурожаат 
қилди.

– Сабр қилинг ва ҳамма 
нарсани тафаккур билан қабул 
қилинг. Ваҳимага йўл қўйманг 
ва нотўғри маълумот тарқа-
таётган фирибгарларга эргаш-
манг. Ҳақиқий алматиликлар 
доим ўзларининг ақл-заковати 
ва вазминлиги билан ажралиб 
турган. Мамлакат раҳбарияти 
сизнинг хавфсизлигингизни 
таъминлаш учун барча имко-
ниятларни ишга солади. Бунга 
шубҳа йўқ. Алматиликларнинг 
талаблари ҳамиша асосий эъ-
тиборимизда, – деди Давлат 
раҳбари.

                           Akorda.kz.

ЗИЛЗИЛА САБОҚЛАРИ 
МУҲОКАМАДА

АЛМАТИ ШАҲРИДА ПРЕЗИДЕНТ 
ҚАСИМ-ЖЎМАРТ ТЎҚАЕВ РАИСЛИГИДА 

СЕЙСМИК ХАВФСИЗЛИК МАСАЛАЛАРИГА
 БАҒИШЛАНГАН ЙИҒИЛИШ ЎТДИ

Давлат раҳбари мамлакат ҳудудининг учдан бир 
қисмида зилзила хавфи мавжудлигини таъкидлади. 
Сейсмологик станциялар охирги 5 йилда 45 мингдан 
зиёд зилзилани қайд этган. Уларнинг аксарияти паст 
магнитудали зилзилалардир.

Вилоятимизда саноатни ривожлантириш, фабрика-
лар очиш, сармоя жалб этиш борасида жадал ишлар 
олиб борилмоқда. Туркистондаги “TURAN” махсус иқ-
тисодий минтақасида сендвич-панеллар ишлаб чиқара-
диган янги заводнинг тамал тоши қаланди. Унда вилоят 
ҳокими Дархан Сатибалди ва сармоядорлар иштирок 
этиб, жамоатчиликни табриклади.

ТУРКИСТОН РАҚОБАТБАРДОШ 
САНОАТ МИНТАҚАСИГА 

АЙЛАНАДИ

Қадрли газетхон!
“Жанубий Қозоғистон” рўзномасига 

обунанинг йил бўйи давом этишини 
маълум қиламиз. 

Ҳиммат кўрсатаман, деганлар на-
фақадорлар, ногиронлар, кам таъ-
минланган оилаларни газетага обуна 
қилишда ҳомийлик қилишлари мумкин.

Ягона мақсадимиз – газетанинг 
ададини ошириб, кейинги авлодга 
ёруғ юз билан етказиш. Бунинг учун 
миллий ғурури юксак инсонлар сафи-
ни кенгайтириш лозим. Ана шу эзгу 
мақсад йўлида барчамиз бир тан, бир 
жон бўлиб, аҳилликда бирлашсак, нур 
устига аъло нур бўларди. Токи тарих, 
маданият, маърифатни улуғлаган 
халқимизнинг зиёга чанқоқлиги бар-
чага ибрат бўлсин.

 � Обуна–2024

НАШР КЎРСАТКИЧИ: 65466

6 ойга обуна баҳоси:
«Қазпошта» ҲЖ орқали – 

Туркистон вилояти бўйича – 3415,50 тенге;
Шимкент шаҳри бўйича – 3095,15 тенге.

Сиёсат ва иқтисодиёт

Давлат раҳбари Kaspi.kz компанияси асосчилари Вячеслав Ким ва Михаил Ломтадзени қабул қилди.

Янги Қозоғистонни бирга барпо этамиз!

Вилоятимизда халқ хўжалигининг 
барча соҳаларида, энг аввало, иқти-
содий соҳада ислоҳотларни янада 
чуқурлаштириш ва эркинлаштириш 
борасида аниқ дастур ишланиб, унда 
белгиланган вазифалар режа асоси-
да амалга оширилмоқда.

Ушбу тараққиёт дастурини жорий 
этишдан кўзланган асосий мақсад 
– Қозоғистоннинг демократик ва бо-
зор ислоҳотларини амалга ошириш, 
жаҳон ҳамжамиятига кенг интегра-
циялашуви ва барқарор олға бориши 
учун мустаҳкам замин яратишдан 
иборат.

Бинобарин, Ватанимиз ва халқи-
миз фаровонлиги ана шу стратегик 
вазифа ва белгиланган дастурий 
чора-тадбирларни амалга оширишда 
барчамизнинг изчиллигимиз ва қатъ-
иятлигимизга боғлиқдир.

Ўтган йилнинг якунлари ҳақида гап 
борар экан, аввало вилоятимизнинг 
изчил ва барқарор тараққиёти билан 
боғлиқ бўлган қуйидаги энг муҳим, 
ҳал қилувчи масалаларга эътиборин-
гизни қаратмоқчимиз.

Биринчи ва асосий вазифа – бу 
изчил иқтисодий ўсиш, чуқур тарки-
бий ўзгаришларни амалга ошириш, 
ишлаб чиқаришни мукаммаллашти-
риш ва илғор технологиялар билан 
қайта қуроллантиришнинг бош шарти 
бўлган макроиқтисодий ва молиявий 
барқарорликка эришиш муаммоси-
дир.

Вилоятимизда 2019 йилдан буён 
йил сайин ички ялпи маҳсулот ўсиши 
кузатилмоқда. Тадбиркорлик ва кичик 
бизнес соҳаси ҳам давлат ғамхўрли-
гида. Вилоятимизда тадбиркорларга 
хизмат кўрсатиш марказлари, деҳқон 
хўжаликлари уюшмаси ва бошқа 
бир қатор муассасалар фаолият 
юритмоқда. Бу билан бизнесга маъ-
мурий ва бюрократик аралашувлар 
чекланди. Тадбиркорларга банклар 
томонидан имтиёзли кредитлар бе-
рилмоқда.

Бу муҳим чора-тадбирлар тадбир-
корлик фаолиятининг янада ривож-
ланишига сезиларли таъсир кўрсат-
моқда. 

Мухтасар қилиб айтганда, иқтисо-
дий ислоҳотларнинг ўта муҳим соҳа-
сида қўлга киритилган бу натижалар, 
авваламбор, тадбиркорлик фаолия-
тини, кичик ва ўрта бизнесга эркин-
лик бериш натижасидир. Хориждаги 
истиқболли ҳамкорлар, сармоядор-
лар билан иш олиб борилмоқда.

Вилоятимиздаги ўзига хос шарт-
шароитлар, яъни, аҳолининг акса-
рият қисми қишлоқларда яшаши ва 
меҳнат қилиши, кўплаб тармоқ ва 
корхоналаримиз фаолияти эса бево-
сита қишлоқ хўжалиги ишлаб чиқари-
ши билан боғлиқлигини инобатга ол-

сак, уларда иқтисодий ва аграр муно-
сабатларни ислоҳ қилишга алоҳида 
эътибор қаратиш нақадар муҳимлиги 
аён бўлади.

Қишлоқ турмуш тарзини юксал-
тириш ҳақида сўз юритар эканмиз, 
унинг ягона йўли – бошлаган исло-
ҳотларни охиригача, пировард нати-
жага етказиш. 

Ҳозирги пайтда қишлоқда хўжа-
лик юритишнинг асосий учта шакли 
қарор топмоқда. Булар – қишлоқ 
хўжалиги маҳсулотларининг йирик 
ишлаб чиқарувчилари бўлган қишлоқ 
хўжалик ширкатлари ва деҳқон хў-

жаликларидир. Хўжалик юритишнинг 
мана шу шаклларини амалиётга 
янада кенгроқ жорий этишдан асосий 
мақсад – қишлоқда, аввало, чинакам 
мулкдорларни, ерга, мулкка ҳамда 
ишлаб чиқарилган маҳсулотга нис-
батан ҳақиқий соҳиблик туйғусини 
шакллантиришдан иборат.

Қишлоқ хўжалигини иқтисодий 
ислоҳ қилиш борасидаги чора-тад-
бирлар доирасида қишлоққа давлат 
томонидан амалий ёрдам кўрсатишга 
алоҳида эътибор қаратилмоқда. Бу 
ёрдам кўпгина йўналишлар бўйича 
амалга оширилмоқда.

Жаҳон бозоридаги нарх-навони 
инобатга олган ҳолда, шунингдек, 
қишлоқ хўжалигида ишлаб чиқариш 
самарадорлигини ошириш ва деҳқон-
лар даромадини кўпайтириш мақса-

дида, асосан, пахта ва бошоқли дон 
экинларининг харид нархлари ҳар 
йили қайта кўриб чиқилмоқда.

Мамлакатимизда қишлоқ хўжалиги 
маҳсулотлари ишлаб чиқарувчиларга 
олдиндан маблағ ажратишнинг ягона 
тизими яратилиб, ҳаётга жорий этил-
моқда.

 Президентимиз Қасим-Жўмарт Тў-
қаев белгилаган вазифалар асосида 
бугун олиб борилаётган қишлоқ хў-
жалигини ҳар томонлама қўллаб-қув-
ватлаш сиёсати бу соҳага амалий ёр-
дам бериш билан бирга, аввало, ҳо-
зиргача қишлоқда сақланиб қолаёт-

ган номутаносибликлар ва қишлоқ 
хўжалиги соҳасига нисбатан адолат 
мезонларининг бузилиш ҳолатларини 
бартараф этишга қаратилган.

У ҳақиқий пул-товар муносабат-
ларини жорий этиш, замонавий ҳи-
соб-китоб тизимини йўлга қўйишни 
назарда тутади. Шу орқали хўжалик-
ларнинг оёққа туришига кўмаклаша-
ди. Уларнинг барқарор ривожланиши 
учун зарур моддий воситаларга эга, 
иқтисодий ва молиявий жиҳатдан ба-
қувват бўлишига ёрдам беради.

Буларнинг барчаси, пировард 
натижада, қишлоқда яшаётган деҳ-
қонлар ва барча аҳолининг ҳаётини 
фаровонлаштириш, уларнинг турмуш 
даражасини яхшилашга хизмат қи-
лади.

 Вилоят ҳокими Дархан Сатибал-
дининг назоратидаги масалалардан 
яна бири – соғлом рақобат муҳитини 
шакллантириш ва носоғлом рақобат-
чиларнинг бозорда, биринчи навбат-
да, истеъмол товарлари бозорида 
яккаҳоким бўлиб олишга қаратилган 
ҳар қандай хатти-ҳаракатларига чек 
қўйиш. 

“Шундай тизим яратиш керакки, у 
рағбатлантириш ва чеклашнинг бар-
ча воситаларидан фойдаланиб, бо-
зор иқтисодиёти талабларига жавоб 
берадиган рақобат қонун-қоидалари-
га, умумэътирофдаги меъёр ва ме-
зонларга сўзсиз амал қилишни таъ-
минласин. Бозорларимизда товар-
ларнинг ишлаб чиқарувчидан истеъ-
молчига етиб боргунча кўп маротаба 
қўлдан-қўлга ўтиб сотилишига чек 
қўядиган, асосийси, ана шу ҳолатдан 
манфаатдорликка барҳам берадиган 
товар-пул муносабатларининг тизи-
мини жорий этиш биз учун айниқса 
муҳимдир”, деди ҳоким чорвадор ва 
деҳқонлар билан учрашувда..

Айнан шундай тизимнинг йўқлиги 
бугунги кунда нархларнинг сунъий 

тарзда ўсиши, пировардида истеъ-
молчиларнинг манфаатларига путур 
етишига сабаб бўлмоқда. 

Бугун биз ўз олдимизга вазифа-
ларни кенгроқ кўламда қўйишимиз, 
яъни ёқилғи-энергетика мажмуида, 
темир йўл транспортида, пахта ва 
бошқа деҳқончилик маҳсулотлари 
етиштириш ва сотиш билан боғлиқ 
соҳаларда ҳам ислоҳотларни чуқур-
лаштириш, монополиядан чиқариш 
масалаларини кўриб чиқишимиз ке-
рак.

Бир сўз билан айтганда, исло-
ҳотларни босқичма-босқич амалга 
ошириш тамойилидан келиб чиқиб, 
иқтисодиётни ислоҳ этишнинг биз 
учун ўта муҳим бўлган бу соҳасида 
ҳам жиддий ўзгаришларга киришмо-
ғимиз шарт.

Агар биз шунга эриша олсак, бозор 
инфратузилмаси ва рақобат муҳити-
ни яратиш жараёни тезлашади ва у 
ўз навбатида вилоятимиз иқтисодий 
ҳаётига самарали таъсир этади.

 Иқтисодий ислоҳотларнинг таҳли-
ли яна ва яна шуни кўрсатмоқдаки, 
бу борадаги муваффақият, асосан, 
кадрларга, уларнинг малакаси, исло-
ҳотлар, бозор муносабатлари моҳия-
тини нечоғли идрок этишига боғлиқ.

Давлатимиз раҳбари “Адолатли 
Қозоғистоннинг иқтисодий йўнали-
ши” номли Мактубида “Олдимизда 
турган яна бир вазифа – агросаноат 
мажмуасини юксалтириш. Қишлоқ 
хўжалигининг салоҳияти жуда улкан, 
аммо биз имкониятларимиздан тўлиқ 
фойдалана олмаяпмиз. Қозоғистон 
атрофида сифатли маҳсулотларга 
муҳтож йирик бозорлар мавжуд. 
Қозоғистоннинг стратегик мақсади – 
Евроосиё қитъасининг етакчи аграр 
марказларидан бирига айланиш. 
Ушбу мақсадга эришиш учун, энг 
аввало, маҳсулотни юксак дара-
жада қайта ишлашни бошлашимиз 
керак. Бусиз бўлмайди. Келгуси уч 
йилда агросаноатда қайта ишланган 
маҳсулотлар улушини 70 фоизга 
етказишимиз жоиз. Бу – жиддий ва-

зифа. Одамларни маҳсулотни қайта 
ишлашга рағбатлантиришимиз за-
рур. Бу солиқ сиёсатини қайта кўриб 
чиқишни талаб қилади, тадбирлар 
айнан қайта ишлашни рағбатлан-
тиришга қаратилиши жоиз. Соҳани 
юксалтириш йирик компаниялар учун 
зарур. Экспортни ошириш билан бир-
га ички бозорни сақлаб қолишимиз 
даркор. Шу боис, мамлакатимизга 
зарур ҳажмда сифатли маҳсулот тав-
сия эта оладиган корхоналар керак. 
Мамлакат агрофирмалари йирик ком-
паниялар таркибига киргани маъқул. 
Шунингдек, ўзаро манфаатли шарт-
шароитларни таклиф қилиб, халқаро 
корпорацияларни ҳам бу ишга фаол 
жалб этиш зарур”, дея ишонч бил-
дирган эди. Давлатимиз раҳбарининг 
ишончини оқлаш вақти келди.

 Саноат, қурилиш, савдо ва хизмат 
кўрсатиш соҳаларида вилоятда чет 

мамлакатлардан сармоя олиб келиш, 
сармоядорларни қизиқтириш ишлари 
самарали олиб борилмоқда.

Хўш, хорижий сармоядорларни 
нима ҳисобидан қизиқтириш мумкин? 
Аввало, мана шу саховатли заминда-
ги бойлик, табиий захиралар ҳисоби-
дан, қишлоқ хўжалиги маҳсулотлари, 
уларни қайта ишлаш бўйича янги-ян-
ги корхоналар барпо этиш таклифла-
ри билан қизиқтириш мумкин. 

Вилоят раҳбари ўз назоратига ол-
ган яна бир масала – шаҳар ва қиш-
лоқларни ободонлаштириш, хусусан, 
барча қулайликларга эга замонавий 

логистика марказлари барпо этиш 
яхши анъанага айланиб қолди.

Вилоятда аҳолининг табиий ўсиш 
даражаси баландлиги маълум. Шу-
нинг учун одамларни, айниқса, ёш-
ларни иш билан таъминлаш долзарб 
масала.

 Ислоҳотларнинг моҳиятини, авва-

ло, раҳбарнинг ўзи яхши тушуниши 
зарур. У масъул бўлган ҳудуднинг 
муаммоларини, эҳтиёжларини чуқур 
англаб, каттаю кичикнинг ишончини 
қозониб, уларни рози қилиб, ўзининг 
амалий ишлари билан эл-юрт ҳурма-
тига муносиб бўлиб ишлаган тақдир-
дагина халқни ўз изидан эргаштири-
ши мумкин.

 Президентимиз "Давлатимиз-

нинг асосий бойлиги халқимизнинг 
тотувлиги ва элимизнинг тинчлиги, 
меҳнаткаш, ҳалол ва фидойи инсон-
ларидир”, деган эди. Вилоятимизда 
айнан мана шундай одамлар истиқо-
мат қилади. Уларга ишониб, уларга 
суяниб-таяниб кўп ишларни амалга 
ошириш, барча мушкул муаммоларни 
ҳал этиш мумкин. 

Вилоят олдида турган бугунги 
муаммоларни ҳал қилиш учун эса 
барча имкониятлар мавжуд.

Агар биз ана шу ерда яшайдиган 
меҳнаткаш, ғайрат-шижоатли, қийин-
чиликлардан қўрқмайдиган, мард ва 
самимий инсонларнинг йўлини очиб 
берсак, аввало, иқтидорли, замон та-
лабларига жавоб берадиган ёшлари-
мизга таяниб иш тутсак, тадбирлари-
мизни оқилона ташкил этсак, ҳеч ик-
киланмай айтиш мумкинки, албатта, 
ижобий ўзгариш ва тараққиёт бўлади.

Бугун янги демократик давлат, 
адолатли жамият қуриш, беқиёс 
салоҳиятимизни ишга солиш, иқти-
содиётимизни ривожлантириш ва 
маънавиятимизни юксалтиришда, 
бир сўз билан айтганда, Ватанимизни 
обод қилиш, шу муқаддас заминда 
яшаётган одамларга фаровон ҳаёт 
шароити яратиб бериш йўлида хал-
қимизнинг бунёдкорлик ва яратувчи-
лик фаолияти яққол намоён бўлмоқ-
да.

Бугун амалга оширган улуғвор 
ишларимизни сарҳисоб қилиб айта-
диган бўлсак, булар Ватанимизнинг 

юксак тараққиёт йўлига чиқиб олиши, 
жаҳондаги ривожланган давлатлар 
қаторига қўшилиши, буюк мақсадла-
римизга эришиш борасида қўйилган 
биринчи қадамлар эканини ҳаммамиз 
яхши англаб олмоқдамиз.

Кўзлаган юксак марраларимизга 
етиш учун белни маҳкам боғлаб меҳ-

нат қилишимиз, олдимизда турган 
кўп-кўп мураккаб муаммоларни ечи-
шимиз даркор.

Ана шу муаммоларни ҳал этиш 
учун биз, аввало, ўзимизга қандай 
ғоя, қандай маслакни байроқ қилиб 
олишимиз лозимлигини, бу борада 
бизга нималар тўсиқ бўлиб турганини 
ва улардан халос бўлиш йўлларини 
яққол тасаввур қилишимиз зарур.

ИСЛОҲОТЛАР – ФАРОВОНЛИК

Ўтган йил вилоятимиздаги ижтимоий-иқтисодий тарақ-
қиёт кўрсаткичлари, қўлга киритган ютуқлар, йўл қўйилган 
хато ва камчиликларни қатъий мезонлар асосида танқидий 
баҳолаб, келгусида қандай вазифалар тургани ҳамда 2024 
йилда ислоҳотларни Президентимиз Мактубида белгилан-
ган вазифалар асосида амалга ошириш давр талаби экан-
лигига яна бир карра амин бўламиз.

(Давоми 3-бетда).



“Қазақтелеком” ҲЖ бошқаруви раиси Қуанишбек Есекеев ҚР Президентига корхона фаолияти якунлари ҳақида ҳисобот берди.

Булар қаторидаги энг муҳим вазифа 
шундан иборатки, ўзлигимизни теран 
англаб, мутафаккир боболаримиз, азиз 
авлиёларимиз қолдирган бебаҳо меросни 
асраб-авайлаб, янада бойитишимиз, улуғ 
аждодларимиз ишининг муносиб давом-
чилари бўлмоғимиз даркор.

 Минтақа раҳбари бу масъул хизмат-
га тайинланган дастлабки кунларданоқ 
Туркистон шаҳрининг муқаддас қадамжо-
ларига эътиборни кучайтирди. Вилоят 
маркази – туркий оламнинг сайёҳлик мар-
казига айланган Туркистон шаҳрининг бу-
гунги жамолини кўрганда, қалбимизда биз 
дунёда ҳеч кимдан кам эмасмиз, деган 
ғурур ва ифтихор туйғулари жўш уради.

Бугун олдимизда турган ўта муҳим, 
улкан вазифалардан яна бири – бизнинг 
ўрнимизга келаётган, ўз фикри, ўз дунёқа-
раши, замонавий билим ва тафаккурга эга 
янги авлод тарбиясидир.

 Ана шу буюк мақсад учун ҳеч нарсани 
аямаслик, барча имкониятларни сафар-
бар қилиш, фарзандларимиз олдидаги, 
келажак олдидаги ота-оналик бурчимизни 
адо этиш – умуммиллий вазифамиз.

Бугунги кунда ён-атрофимиздаги аҳ-
волни теран англаган ҳолда, яна бир 
масалага алоҳида эътибор қаратишимиз 
даркор. Лоқайдлик, бепарволик, беғамлик, 
ғофиллик иллатларидан халос бўлиши-
миз, доимо ҳушёр, огоҳ бўлишимиз зарур.

Ватан, эл-юрт қувончи, унинг ғам-таш-
виши билан яшаш, эл бошига иш туш-
ганда мард бўлиб майдонга чиқиш – ҳаё-
тимизнинг маъно-мазмунига айланиши 
керак.

Президентимиз “Адолатли давлат. Яго-
на миллат. Фаровон жамият” Мактубида 
“Ёшларни ҳар томонлама қўллаб-қувват-
лаш – мамлакатимизнинг устувор вазифа-
ларидан бири.

Бандликнинг турли чоралари орқали 

келгуси йили 100 минг нафарга 
яқин ёшлар иш билан таъминла-
нади.

Ёшларнинг тадбиркорлик та-
шаббуслари қўллаб-қувватлана-
ди.

Уларга имтиёзли тарзда йиллик 
ўсими 2,5 фоизли кичик насия 
берилади. Таклиф этилаётган чо-
ралар жамиятни янада баркамол 
ва адолатли қилади, фуқароларни 
ижтимоий ҳимоя қилиш тизими-
нинг самардорлигини оширади”, 
деб, бежиз айтмади. .

Бугун кўп миллатли халқимиз 
юртимизда ҳукм сураётган тинч-
лик-осойишталик, миллатлараро 

тотувлик, ўзаро меҳр-оқибат, ҳамжиҳатлик 
ва аҳилликнинг қадр-қимматини, айниқ-
са, чуқур англамоқда. Президентимиз 
Мактубида “Албатта, тараққиёт йўлимиз 
доим равон бўлавермайди. Ҳеч ким чет-
дан келиб Қозоғистонни ривожлантириб 
бермайди. Бунинг учун мамлакатнинг ҳар 
бир фуқароси замон билан ҳамнафас 
бўлиши керак. Умуман, бундай инқироз 
даврида халқимиз ҳамжиҳатлик ва бир-
ликни сақлаши керак. Бошқа йўл йўқ. Агар 
биз адолатли Қозоғистонни барпо этмоқчи 
бўлсак, сиёсий ва иқтисодий ислоҳотлар-
ни амалга оширишнинг ўзи етарли эмас. 
Энг муҳими, жамоатчилик онгини, фуқаро-
ларнинг хоҳиш-иродасини ўзгартиришдир. 
Бусиз қолган барча ишлар бефойда. Мен 
Миллий қурултойнинг иккинчи йиғилиши-
да бу ҳақда фикр билдирдим.

Мамлакатимиз учун миллатнинг ян-
ги сифатини шакллантириш алоҳида 
аҳамиятга эга. Барча юртдошларимиз, 
айниқса, ёшлар энг яхши фазилатларни 
сингдириши керак. Буларнинг барчаси 

бирлашиб, ягона ижтимоий қадриятлар 
тизимини шакллантиради.

 Агар ҳар бир инсон ватанпарвар, би-
лимли, меҳнатсевар, интизомли, ҳалол, 
адолатли, тежамкор ва меҳр-оқибатли 
бўлса, биз забт этолмайдиган довонлар 
бўлмайди”, деди. Бу сўзларда чуқур маъно 
мужассам.

Вилоятимиз аҳли бунёдкорлик меҳнати 
билан она заминимизга чирой бағишлаб-
,ёруғ ният ва тилаклар билан янги йилни 
бошлади.

Ана шундай туйғулар, эзгу интилишлар 
билан яшаётган халқ ҳеч қачон кам бўл-
майди.

 А. АБДУФАТТОҲ.

Туман ҳокими Тўлеген 
Телғараев раислигида 
ўтгган йиғилишда амал-
га оширилган ишларга 
тегишли баҳо берилди. 
Истиқболдаги вазифалар 
белгиланиб, қишлоқ ҳоки-
ми Бахитбек Маусинбеков 
маъруза қилди.

Округда 2023 йил учун со-
лиқ режаси 56 миллион 397 
минг тенгега ошириб бажарил-
ди. Қишлоқ хўжалигида эки-
ладиган ер майдони 5372 гек-
тарни ташкил этади. Хусусий 
тадбиркор Қалдибаев Даулет 
Ақбулақ 5 гектар ерни 3 йил 
муддатга ижарага олиб, бир 

неча хил сабзавот етиштириб, 
7 нафар фуқарони иш билан 
таъминлади. Аши сув омбори-
га борадиган канални тиклаш 
жараёнида 25 гектарга яқин 
ер оқар сув билан таъмин-
ланди, чорва молларини суғо-
риш учун 2 та ҳовуз қурилди. 
Чорвачилик маҳсулотларини 
кўпайтириш бўйича тизимли 
ишлар олиб борилди, натижа-
да, 13,9 минг тонна этиб бел-
гиланган сут режаси 100 фоиз 
бажарилди.

 Қишлоқда томорқасида 
қулупнай етиштиришни йўлга 
қўйган хўжаликлар кўпаймоқ-
да. Шунингдек, бедана боқаёт-
ган, паррандачиликни ривож-
лантираётган тадбиркорлар 
ҳам кўпаймоқда. “Қишлоқ омо-
нати” дастури доирасида 2,5 
фоизли кредитлар сони 56 
нафар фуқарога, жами олин-
ган маблағ эса 366 миллион 
тенгега етди.

Йиғилишда қишлоқ ҳокими 
томонидан 2024 йилга мўл-
жалланган ишлар ва бошқа 

долзарб масалалар тақдим 
этилди. Соҳа раҳбарлари қиш-
лоқ ҳокимлиги мутахассис-
лари зиммасига юклатилган 
вазифанинг ижроси қай дара-
жадалиги ҳақида ўз фикр-му-
лоҳазаларини билдирдилар.

Туман ҳокими Тўлеген Тўр-
тайули давлат хизматида 
масъулият юки мавжудлиги-
ни айтиб, камчиликларга йўл 
қўйган қишлоқ ҳокими девони 
мутахассисларига огоҳланти-
риш берди. Давлат хизматчи-
ларидан берилган топшириқ 
ижросини таъминлашда йўл 
қўйилган сабабларни сўраб, 
уларнинг касбий малакасини 
ошириш зарурлигини таъкид-
лади. У давлат хизматчила-
рига қўйиладиган энг муҳим 
талаб – улар давлат ва халқ 
манфаатлари учун бевосита 
масъул бўлишидан иборат 
эканлигини айтди ва туманда 
амалга оширилаётган ишлар-
га тўхталди. 

– Туманда фаолият юри-
таётган корхоналарда янги 

рақамли технологияларни 
қўллаш туфайли барпо эти-
ладиган янги саноатни юк-
салтиришга эришиш – бош 
талабдир. Шу мақсадда "Жа-
дал индустриал-инновациявий 
дастур" амалга оширилмоқда, 
– деди у. – Туман иқтисодий 
салоҳиятида саноат тармоғи 
ўзига хос аҳамият касб этади. 
Шу ўринда ҳозир 12 та йирик 
ва 58 кичик саноат корхонаси 

мавжуд. Улар, асосан, маши-
насозлик, қурилиш соҳасида, 
шунингдек, қишлоқ хўжалиги 
маҳсулотлари ва табиий захи-
раларни қайта ишлаш ҳамда 
истеъмол маҳсулотлари иш-
лаб чиқариш тармоқларида 
фаолият юритмоқда. 

Фақат жорий йилнинг ўзида 
шаҳар ва қишлоқларда ўнлаб 
соғликни сақлаш, мактабгача 
тарбия муассасалари, турар 
жой бинолари қурилди. Қиш-
лоқларга "Тоза сув" дастури-
доирасида сув келди.

Туманда янги иш ўринлари 
очилмоқда. Вилоят ҳокими-
нинг ташаббуси билан банд-
лик масаласига бизнес вакил-
ларининг ҳам масъуллигини 
оширгани ишга янги талқин 
бермоқда. 

Туманда бундан ташқари, 
яна бир қатор ўзига хос йўна-
лишдаги бошқа дастурларнинг 
ижросини таъминлаш чорала-
ри ҳам кўрилмоқда. Чунончи, 
8та саноат салоҳиятини юк-
салтиришга қаратилган ло-

йиҳа амалга оширилмоқда. 
Аграр соҳа ҳақида сўз борга-
нида, дастур доирасида иқти-
содиётимизнинг ҳал қилувчи 
кучига айланиб бораётган 
майда хўжаликларни йирик-
лаштириш ишларини ривож-
лантириш, ер ҳосилдорлигини 
ошириш, унинг мелиоратив 
ҳолатини яхшилаш борасида 
ҳам кенг кўламли ишлар амал-
га оширилганини таъкидлаш 
жоиз. 

Хуллас, тумандаги барча 
имконият ва бор салоҳият ҳу-
дуд иқтисодиётини ривожлан-
тириш ва шу орқали ижтимоий 
масалаларни ҳал этишга қара-
тилган вазифаларни "Жадал 
индустриявий-инновациявий 
дастур" асосида бажаришга 
урғу берилмоқда. Зеро, эри-
шилган ютуқлар натижасида 
аҳоли фаровонлиги ошиб, тур-
муш даражаси янада юксал-
моқда, ҳудуд, ҳар бир туман, 
қишлоқ ва хонадон обод бўлиб 
бормоқда.

  Б. РЎЗИМАТОВА.

ҚИШЛОҚ РИВОЖЛАНСА, 
ЮРТ ФАРОВОН БЎЛАДИ

2023 йил якунлари ва 2024 йилда амалга ошири-
лиши режалаштирилган лойиҳаларни таништиришга 
бағишланган сайёр йиғилиш 1- Мамир қишлоғида да-
вом этди. Қишлоқ округи ер майдони ва аҳоли сони 
бўйича энг йирикларидан биридир.



Янги Қозоғистонни бирга барпо этамиз!

Жорий йилда тадбиркорлик соҳасида умумий қиймати 1,5 триллион тенге бўлган 180та лойиҳа амалга оширилади.

Инсон ва жамият

– Туманда ҳал этилма-
ган масалалар бор. Иқти-
содий, ижтимоий соҳалар, 
шунингдек, инфратузилмани 
созлаш аҳоли манзиллари-
ни ободонлаштириш бўйича 
амалга оширилаётган ишлар-
ни жадаллаштириш керак. 
Тулкибош туманини ривож-
лантириш бўйича 2023 йилда 
меморандум имзоланган эди. 
Режадаги 15та кўрсаткичнинг 
10таси бажарилди. Туманга 
сармоя жалб этиш, туризм ва 
қишлоқ хўжалиги соҳасини 
ривожлантириш йўналишида 
ишларни жадаллаштиринг-

лар, – деди Дархан Сатибал-
ди. 

Фаоллар иштирокида ўтган 
мажлисда Тулкибош тумани 
ҳокими Нуржан Изтилеуов 
бажарилган ишлар юзасидан 
ҳисобот берди. Вилоят ҳоки-
ми девони раҳбари Еркеғали 
Алимқулов туманда бажарил-
ган ишлар таҳлили юзасидан 
маъруза қилди. 

Мажлисда индустриявий 
минтақанинг фаолиятини 
жонлантириш, сармоядор-
ларга шароитлар яратиш, 
ишлаб чиқариш ўринлари 
ҳамда корхоналар очиш ва 
бошқа соҳаларни ривожлан-

тириш юзасидан топшириқ-
лар берилди. Қиш мавсуми-
да “Алмати–Тошкент–Термиз” 
республика аҳамиятидаги ва 
“Ғарбий Европа–Ғарбий Хи-
той” халқаро автойўли ҳамда 
вилоят аҳамиятига молик 
“Кемербастау–Елтай–Жабағ-
ли–Абайил–Ақбийик” йўллари 
ноқулай об-ҳаво туфайли 
кўпинча ёпилади. Натижада 
юзлаб транспорт воситаси ва 
йўловчи йўлда қолади. 

Мазкур масалани ҳал этиш 
учун “Қазавтойўл” муассаса-
сига ҳам тавсия йўлланди.

Вилоят ҳокимининг 
матбуот хизмати.

Тўлебий тумани, Кемеқалған 
қишлоғида истиқомат қилувчи Са-
бир Есқараев ўймакор уста. У 22 
йилдан буён дурадгорлик билан 
машғул. Бугунги кунда устанинг 
қўлидан чиққан идишлар, ошхона 
буюмларига аҳоли ўртасида талаб 
катта. 

Сабир Есқараевнинг устахонасида 
ёғочдан ясалган турфа буюмлар мавжуд. 
Тўлебий туманининг ҳокими Тўлеген Тел-
ғараев қишлоққа хизмат сафари чоғида 
уста ясаган буюмларини кўздан кечирди, 
унинг фаолияти билан қизиқди. Ҳунар-
мандчиликни ривожлантириш мақсадида 
давлатдан ажратиладиган имтиёзли на-
сиялар, субсидиялар ҳақида айтди.

Вилоят ҳокимининг матбуот хизмати. 

Вилоят марказидаги 34та 
давлат ҳамда 39та хусусий 
– жами 74та умумтаълим мак-
табларига раҳбарлик қилаёт-
ган таълим бўлими раҳбари 
Ўразкул Қўлдасованинг маъ-
рузаси тингланди. Пешқадам 
ўқув даргоҳлари қаторида 
Ҳамза, М. Жумабаев, Ж. Та-
шенов ва Некрасов номли 
мактаблар қайд этилди. Дав-
лат томонидан мактабларда 
видеокузатув камералари 
ўрнатилган, 1-4 синф ўқув-
чилари бепул овқат, олисдан 
қатнаб ўқийдиганлар автобус 
билан таъминланган, ўқувчи-
лар хавфсизлиги учун барча 
ўқув бинолари ичкарисида 
ҳожатхоналар қурилиб, назо-
рат турникетлари ўрнатилган. 
Мактаб, ота-она, ўқувчилар 

ҳамкорлигида ҳуқуқбузарлик 
мавзуида амалга оширилиши 
лозим ишлар етарли. 

Полиция бошқармаси маъ-
лумотларига кўра, кечаси 
қонунда белгиланган вақтдан 
кейин катталар назоратисиз 
юрган 164 нафар ўсмирлар 
рўйхатга олинган, 987 ота-
онага маъмурий ҳуқуқбузар-
лик тўғрисида хат йўлланган, 
32та кўнгилочар муассасалар 
фаолияти қонунийлигини тек-
шириш тавсия қилинган. Ша-
ҳар кўчаларида бекатлардаги 
ойналарни синдириш ҳолати 
давом этмоқда. 

Бу қонунбузарликларни 
бартараф этишда нафақат 
мактаб, ота-она, жамоат таш-
килотлари ҳам фаол иштирок 
этса, ўқувчиларнинг бўш вақ-

ти жамиятга фойдали иш-
ларга сафарбар этилса, де-
ган таклифлар билдирилди. 
Ота-оналар номидан Майра 
Икраева, шаҳар хотин-қизлар 
кенгаши раисаси Улжан Мус-
тафаевалар ёшларни қарз 
гирдобига тортиб, ҳаётини 
барбод этаётган қиморхона-
ларни ёпиш (қарта, компью-
тер ўйинлари), ҳар бир ота-
она фарзандининг дарсдан 
сўнг қаерда, нима иш билан 
машғуллигини қатъий на-
зорат қилиши, тарбиялаш 
мақсадида суҳбатлашиб мас-
лаҳат бериши, синф раҳбар-
лари эса ҳар бир ўқувчининг 
ютуқ, муаммолари, оиладаги 
шароитидан тўлиқ хабардор 
бўлиши даркорлиги таъкид-
ланди. 

Шаҳар ҳокими Нурбўл Ту-
рашбеков тадбир поёнида 
225 минг аҳоли истиқомат 
қиладиган Туркистон шаҳри-
даги 52 мингдан зиёд ўқувчи 
учун давлат томонидан барча 
шароитлар яратилганлиги, шу 
ғамҳўрликка ҳар бир ўқувчи 
тартиб, таълимда яхши кўр-
саткичлар билан муносиб 
ҳисса қўшиши муқаддас бурч-
лигини таъкидлади. Олтита 
шўъбадаги шаҳар мактабла-
ри маъмурияти, ота-оналари 
ва ўқувчилар билан учрашув-
лар мунтазам ўтказилиши 
айтилди.

Ш. МАДАЛИЕВ.
Тасвирда: тадбирдан лав-

ҳа.
Муаллиф суратга олган. 

Вилоятимизда эҳтиёж-
манд фуқароларга ёрдам 
бераётган саховатли ин-
сонлар сафи кўпаймоқда. 
Шундай хайрия тадбир-
ларидан бири – Эски Иқон 
қишлоғида ўтказилиб,  бир 
оилага бошпана топши-
рилди.

Саховатпарвар ҳамюртлари-
миз Жўрабек Йўлдошев ва Мир-
зараим Отаевлар ўз маблағи 
ҳисобидан икки фарзандни тар-
биялаётган эҳтиёжманд оилага 
уй ҳадя қилишди.

Уйни топшириш маросимида 
туман ҳокими Мақсат Танғата-
ров иштирок этиб, хонадон аҳли 
қувончига шерик бўлди. Тадбир-
да туман Оқсоқоллар ҳайъати 
раиси Балтабай Жарилқасинов 
ва қишлоқ бош имоми сўзга 
чиқиб, эзгу тилакларини бил-
дирдилар. Туман тадбиркорлари 
томонидан бошпана эгаларига 
зарур маиший  техникалар совға 
қилинди.

Ушбу эзгу ишни йўлга қўйиш 
мақсадида ҳокимлик қошида 
махсус комиссия ташкил этил-

ган. Гуруҳ таркибига Оналар 
ва Оқсоқоллар кенгашлари, 
туман маслаҳати депутатлари, 
қишлоқ имомлари ва уюшма 
аъзолари кирган. Махсус гуруҳ 
қишлоқларда кам таъминланган, 

уй-жойларга муҳтож оилаларни 
саралаб, белгиланган талаблар 
асосида танлайди. 

Саврон тумани ҳокимининг
 матбуот хизмати.

Вилоят ҳокими ўринбосари 
Бейсен Тажибаев раислигида 
ўтган йиғилишда вилоят поли-
ция департаменти бошлиғининг 
биринчи ўринбосари Бағланбек 
Айтпаев, ҳуқуқ-тартибот идора-
лари ва бошқарма раҳбарлари, 
ноҳукумат ташкилот вакиллари 
иштирок этди. 

– Болалар хавфсизлигини 
таъминлаш мақсадида ўтган 
йили вилоятдаги 938та таълим 
муассасаси 100 фоиз “Тревога” 
тугмалари билан таъминла-
ниб, фавқулодда вазиятларни 
бошқариш марказига уланди. 
Уларнинг 909таси мактаб, 25та-
си коллеж ва 4таси болаларни 
қўллаб-қувватлаш марказлари 
ва ўсмирлар уйи. 573та таълим 
муассасаси тўлиқ лицензиялан-
ган қўриқлаш хизматига ўтди. 
764та мактабнинг қўриқлаш ти-
зимлари Тезкор бошқарув мар-
казига уланиши кўзда тутилган 
эди, улардан 617таси уланди. 
Энди қолган 147та мактабни тез 
орада қўшишни топшираман. 
Ҳуқуқ-тартибот идораларига 
сўнгги 5 йилда бажарилган иш-
ларни таҳлил қилишни топшир-
ган эдим. Бу ерда устуворлик 
рақамларга эмас, балки аниқ-
ланган далилларнинг сабаб 
ва оқибатларига қаратилади. 
Жорий йилда қаровсиз, оғир 
аҳволга тушиб қолган ўқувчи-
ларнинг оилаларига бир гуруҳ 
махсус мутахассислар ташриф 
буюриши режалаштирилмоқ-
да. Рўйхати ҳам тайёр, – деди 
Бейсен Даулетули ва “ArtSport” 
дастурида ижтимоий ҳимояга 
муҳтож тоифадаги оилалар ва 
ҳуқуқбузарликка мойил ўқувчи-

лар иштирокини кучайтиришни 
топширди.

Мажлис давомида вилоят По-
лиция департаментидаги Тезкор 
бошқарув марказига бориб, иш 
жараёни билан танишди. Асосий 
ишнинг уч йўналиши муҳокама 
этилиб, галдаги режалар пух-
таланди. Вилоят таълим бош-
қармасининг раҳбари Ғалимжан 
Жумашев ўз нутқида ўсмирлар 
иштирокида содир этилган жи-
ноятлар ва нохуш ҳолатларнинг 
олдини олиш чора-тадбирларига 
тўхталди.

Унга кўра, таълим муассаса-
ларида ўсмирларни ёт ғоялар 
таъсиридан ҳимоя қилиш мақ-
садида 2023 йилдан буён “Бес-
терек” лойиҳаси фаолият юрит-
моқда. Шунингдек, мустақил экс-
пертлар ва тажрибали руҳшу-
нослар томонидан болалар ва 
ота-оналар учун маҳорат дарс-
лари, маслаҳатлар бериладиган 
“Сенім-ай” жамоат бирлашмаси 
ҳам фаолият юритмоқда. Лойи-
ҳа доирасида 348 оилага руҳий 
муолажа кўрсатилди. 

“Соғлом келажак” лойиҳаси 
онлайн шаклда хавф остида 
бўлган оила фарзандлари ҳақи-
даги маълумотларни шакллан-
тирадиган тизим. Унинг доира-
сида таълим, соғликни сақлаш, 
аҳолини ижтимоий муҳофаза 
қилиш, полиция, прокуратура 
каби бошқармалар билан ҳам-
корликда иш олиб борилмоқда. 
Бундан ташқари, жорий йилда 
ота-оналар билан ҳамкорликда 
“Онгли тарбия” деб номланган 
янги 4-йўналишни йўлга қўйиш 
режалаштирилган. 

Шунингдек, тадбирда бола-

лар ўртасида жиноятчилик ка-
майгани айтилди. Вилоят ички 
ишлар бошқармаси бошлиғи, 
полиция полковниги Асилхан Тў-
реханов вояга етмаганлар ўрта-
сида содир этилаётган жиноят-
ларнинг олдини олиш юзасидан 
амалга оширилаётган тадбир-
лар ҳақида маълумот берди. 

Вилоятдаги болалар ҳуқуқла-
ри бўйича вакил Динара Егам-
бердиева “Болалар ҳуқуқларини 
ҳимоя қилиш: аниқланган дол-
зарб муаммоларни ҳал этиш 
йўлларини белгилаш” мавзуида 
фикр юритса, “Сенім-ай” жамоат 
бирлашмаси раисаси Малика 
Жусипова “Тəукел” гуруҳидаги 
болалар билан олиб борилаёт-
ган ишларга тўхталди. 1350 
педагог-руҳшунос малакасини 
оширган “Рефрейм шахсий ри-
вожланиш” маркази директори 
Гулжан Вероцкая “Вояга етма-
ганлар билан боғлиқ муаммо-
лар: Туркистон вилоятидаги ва-
зият таҳлили” мавзусидаги маъ-
рузасида жаҳон тажрибасини 
эътиборга олиб, истиқболдаги 
йўналишларни белгилаш зарур-
лиги ҳақида фикр билдирди.

Бу йўналишда ҳуқуқ-тартибот 
идоралари билан ҳамкорликда 
мунозара, суҳбат, давра суҳбат-
лари, синф соатлари, тренинг 
ва руҳий мавзуда маърузалар, 
маслаҳатлар, ҳуқуқ-тартибот 
органлари билан ҳамкорликда 
ота-оналар билан ишлаш, семи-
нарлар каби тадбирлар мунта-
зам ўтказиб тури лади.

Вилоят ҳокимининг 
матбуот хизмати. 

МАКТАБ, ОТА-ОНА ВА 
ЎҚУВЧИЛАР ТАРБИЯСИ

Туркистон шаҳри ҳокими Нурбўл Турашбеков мактаб 
директорлари ва ота-оналар қўмитаси раислари билан 
кенгаш йиғилишини ўтказди. Тадбирда шаҳар полиция 
бошқармаси бошлиғи Бауржан Жанаев, шаҳар проку-
рори Каукен Нариқбаевлар иштирок этди.

Камчиликлар 
тилга олинди

Ҳуқуқбузарликларнинг 
олди олинади

Туркистон вилояти-
да 400 мингдан зиёд 
оилада 900 мингдан 
зиёд бола умргузарон-
лик қилмоқда. Уларни 
зўравонлик ва шаф-
қатсизликдан ҳимоя 
қилиш, турли жиноят-
ларнинг олдини олиш 
муҳим масаладир. Ви-
лоят Полиция депар-
таментида балоғатга 
етмаганлар ҳуқуқла-
рини муҳофаза қилиш 
борасида амалга оши-
рилган тадбирлар ҳа-
қида комиссия йиғи-
лиши ўтди.

УСТА ЯСАГАН БУЮМЛАРГА ТАЛАБ КАТТА

ХАЙРЛИ ИШНИНГ 
ХОСИЯТИ УЛУҒВОР

Туркистон вилояти 
ҳокими Дархан Сатибал-
ди Тулкибош туманига 
хизмат сафари билан 
бориб, мажлис ўтказди. 
Тадбирда Тулкибош ту-
манини ривожлантириш 
йўллари кўриб чиқил-
ди. Ўтган йили амалга 
оширилган ишлар сара-
ланиб, камчиликлар ош-
кора айтилди. Масъул 
шахслар огоҳлантири-
либ, ишни жадаллашти-
риш борасида вазифа-
лар берилди.



Астанада Сурия муаммосини ҳал қилишга бағишланган  ХХІ халқаро йиғилиш  ўтди.

Туркистон шаҳридаги таж-
рибали муҳандис Қаҳрамон 
Ирисбеков асос солган “Тур-
кистон-насос” МЧБ корхона-
си вилоятимизда, қолавер-
са, республикамиз жанубида 
ягона.

Қаҳрамон Азим ўғли 1955 йи-
ли 19 майда Чўрноқ қишлоғида 
туғилган. Фрунзе номли ўрта 
мактабни олтин медаль билан 
тамомлагач, Тошкент политех-
ника институтида таҳсил олди. 
Меҳнат фаолиятини 1977 йи-
ли Тошкент трактор заводида 
муҳандис-технолог сифатида 
бошлаган. 1979 йилдан Туркис-
тон шаҳридаги хўжалик ҳисо-
бидаги корхонада механик-бош 
муҳандис, 37-МКҚКда бош му-
ҳандис, 1994 йилдан насос кор-
хонаси директори бўлиб ишлаб 
келмоқда. Самарали меҳнат-
лари учун Қозоғистон Респуб-
ликаси ва Мустақил Давлатлар 
Ҳамдўстлиги доирасида орден 
ва мукофотлар билан тақдир-
ланган. Отаси Азим Ирисбе-
ков Фрунзе номли мактабда 
директор, онаси Рисқи Худой-
бергенова болалар боғчаси 
мудираси, партия ташкилоти 
котибаси бўлиб ишлаган эъзоз-
ли инсонлар. Қаҳрамон аканинг 
бобоси Қурбонбой Ирисбеков 
– УВУда Днепр дарёсини кечиб 
ўтишда душман билан мард-
ларча олишган Совет Иттифо-
қи Қаҳрамони унвонига сазовор 
бўлган довюрак инсон. 

“Туркистон-насос” корхонаси 
ер қаъридаги оби ҳаётни мах-
сус техникалар ёрдамида тор-
тиб чиқариб, деҳқонлар, корхо-
налар, хуллас, инсон манфаат-
ларига хизмат қилдиришдан 
иборат. Таъмирлаш, созлаш 
ишлари билан биргаликда кўп 
йиллардан буён ушбу корхона-
да эҳтиёж, талаб тобора ошиб 
бораётган сув миноралари 

сифатли барпо этилиб, кор-
хоналарга ўрнатилмоқда. Сув 
минораси – корхона ҳовлисида 
қазилган оддий қудуқдаги оби-
ҳаётни баландликдаги металл 
идишга тўплаб сўнгра йилнинг 
исталган фаслида табиий бо-
сим остида зарур мақсадлар-
да фойдаланишни кўзлайди. 
Борди-ю, корхонада ёнғин рўй 
берса, мазкур сув минораси 
офатдан сақловчи мустаҳкам 
қалқон вазифасини ўтайди. 

Зеро, юқори босим остидаги 
оби ҳаёт воситасида ёнғин-
ни тез ва беталофат ўчириш 
мумкин. Туркистондаги кўплаб 
корхоналар “Туркистон-насос” 
МЧБнинг тажрибали асосчиси 
Қаҳрамон Азим ўғли, унинг иқ-
тидорли фарзанди, олий маъ-
лумотли мутахассис Фаррух 
Қаҳрамон ўғлига юқори сифат-
ли сув минораларини ўрнатиб 
бергани учун самимий миннат-
дорчилик изҳор этади. Хусусан, 
“Маҳкамбой ота” МЧБ раҳбари, 
таниқли тадбиркор Ғайрат Аке-
шов шулар сирасидан.

– Кўп йиллик тажрибамиз, 
малакали кадрларимиз ҳам-

да техник имкониятларимизни 
сафарбар этган ҳолда, ви-
лоятимиздаги деҳқонлар, тад-
биркорлар, турли корхоналар 
учун сув насосларини ўрнатиш, 
таъмирлаш буюртмаларини си-
фатли бажарамиз. А. Яссавий 
номидаги ХҚТУнинг иқтисо-
диёт куллиётини 20 йил муқад-
дам тамомлаган ўғлим Фаррух 
ўринбосарим сифатида барча 
ишларда масъул, – дейди Тур-
кистон вилоятининг ибратли 
фуқароси, доимий обуначимиз 
Қаҳрамон Азим ўғли.

«Туркистон-насос» корхона-
си маъмурияти ва унинг жамоа-
сини 30 йиллиги муносабати 
билан муборакбод этиб, эл-юрт 
хизмати йўлидаги фаолиятига 
муваффақиятлар тилаймиз. 

Ш. МАДАЛИЕВ.

Тасвирда: “Туркистон-насос” 
МЧБ асосчиси Қаҳрамон Ирис-
беков муовини Фаррух билан.

Муаллиф суратга олган.

«Туркистон-насос» корхонаси ташкил этилганига – 30 йил

СУВ МИНОРАСИ – 
МУСТАҲКАМ ҚАЛҚОН

Саврон тумани маркази 
Чўрноқ қишлоғига сафари-
миз чоғида собиқ “Қизилас-
кар”, ҳозирги Жумабек Та-
шенов номидаги мактаб ди-
ректори, фаол обуначимиз 
Қанат Қалиев, туман ўзбек 
этномаданият бирлашмаси 
раиси Қурбонбой Ирисбеков, 
ўзбек тили ва адабиёти ўқи-
тувчиси Нодира Юсупова би-
лан суҳбат чоғида давлат ва 
жамоат арбоби Ж. Ташенов 
хотирасига бағишлаб, унинг 
тарихий фаолияти ҳақида 
мақола тайёрлаш таклифини 
муҳокама қилдик. 

“Мен учун муҳими – мансаб 
эмас, халқимнинг бирлиги ва 

Қозоғистоннинг ҳудудий ях-
литлиги”, деган тарихий жумла 
муаллифи Жумабек Ташенов 
халқи ва ўнлаб авлодлар хоти-
расида юксак эҳтиром билан 
эъзозланади. 

Жумабек Ахметули 1915 йи-
ли Ақмўла вилояти, Аршали 

туманидаги Санагул овули-
да дунёга келган. Қурилиш 
техникумини муваффақиятли 
тамомлагач, ташкилотчилик 
қобилияти, билими эътиборга 
олиниб, фаол комсомол аъзоси 
сифатида туман ижроия қўми-
тасида котиб, вилоят ижроия 
қўмитаси раиси, вилоят партия 

қўмитасининг саркотиби лаво-
зимларида ишлади. Қозоғистон 
ССР Вазирлар кенгашига раис-
лик қилди. Билимдон, ишда та-
лабчан Жумабек Ахметули ўт-
ган асрнинг эллигинчи йиллари 
охирида КПСС марказий қўми-
таси раиси Никита Хрушчев-

нинг Қозоғистон Республикаси 
ер майдонини – асоссиз қўшни 
давлатларга – шимолда беш-
та вилоятни Россияга, ғарбда 
Гурьев вилояти ҳудудини Турк-
манистонга, жанубда бир қан-
ча туманларни Ўзбекистонга 
бериш хусусидаги ташаббусига 

қатъий қарши чиқади. Бу сўзда 
эмас, қонунга асосланган норо-
зилик эди.

Яъни, Ж. Ташенов саркотиб 
Н. Хрушчевнинг талабига эъти-
роз билдириб, унинг бу қарори 
Қозоғистон ССР ҳамда Совет 
Иттифоқи конституциялари 
моддаларига зидлиги, бун-

дай нозик ҳудудий масалалар 
иттифоқдош республикалар 
ҳукумати, аҳолиси муҳокамаси 
ҳамда розилиги билан амалга 
ошиши даркорлигини қатъият 
билан кўндаланг қўяди.

Кезида Қозоғистон раҳбари 
Динмухаммед Қўнаев ҳам Жу-
мабек Ташеновнинг бу жасора-
тига юксак баҳо бергани шонли 
тарих. Мантиқли эътироздан 
сўнг Н. Хрушчев ноилож чеки-
нади. Лекин кўп ўтмай, Жума-
бек Ташеновни юқори лаво-
зимидан четлатиб, жанубдаги 
вилоятларнинг бирига ижроия 
қўмитаси раиси ўринбосари 
этиб жўнатади. Ж. Ташенов 
олтмиш ёшга тўлганида нафа-
қага чиқиб, умрининг охиригача 
илмий-тадқиқот олийгоҳида 
фаолият юритди. 1986 йили 
Шимкентда 71 ёшида вафот 
этади. Халқимиз оқил раҳбар, 
билимдон давлат ва жамоат 
арбоби Жумабек Ташеновнинг 
хизматларини ҳеч қачон унут-
майди.

Саврон туманидаги собиқ 
“Қизиласкар” мактабига унинг 
номи берилганлиги фикримиз-
нинг далилидир.

Ш. МАДАЛИЕВ.

Тасвирларда: Ж. Ташенов; 
Ж. Ташенов Н. Хрушчев ва
Д. Қўнаев билан; Ж. Ташенов 
номли мактабда.

Архив суратлари
 ва муаллиф тасвирлари.

Янги Қозоғистонни бирга барпо этамиз

ДОВЮРАК 
ДАВЛАТ АРБОБИ 

Келес тумани прокуратураси ташаббуси 
билан “Бола ҳуқуқлари ва ота-онанинг бур-
чи” мавзуида учрашув ўтди. Унда авлод тар-
бияси учун жавобгар жамият вакилларининг 
масъулияти ҳақида фикр юритилиб, аниқ ва-
зифалар белгиланди.

Хусусан, маслаҳат депутатлари, туман ИИБ 
ходимлари, дин вакиллари, туман ички сиёсат 
ва таълим бўлимлари мутахассислари, қишлоқ 

бийлари ҳамда “Ёшлар имконият маркази”дан 4 
ишчи гуруҳ тузилиб, режа бўйича тушунтириш 
ишлари олиб борилади. Шунингдек, ушбу ишчи 
гуруҳ томонидан рейд тадбирлари юритилади. 
Ушбу тадбир ҳудуддаги ҳуқуқбузарликларнинг 
ва ўсмирлар ўртасида жиноятларнинг олдини 
олишга ёрдам беради.

Вилоят м интақавий алоқалар хизмати.

ҲУҚУҚИЙ САВОДХОНЛИКНИ 
ОШИРИШ – ДАВР ТАЛАБИ

Ўтган йили Чордара туманида “Қишлоқ – юрт беши-
ги” дастури доирасида кўплаб ишлар амалга оширил-
ди. 

Булардан бири Чордара туманига қарашли Жаушиқум 
қишлоқ округида 3та кўча, Қ. Турисбеков қишлоғидаги 7та 
ва Дўстиқ қишлоғидаги 7 кўча ўртача таъмирдан ўтказил-
ди. Унга қўшимча тарзда бюджетдан Қўссейит аҳоли ман-
зилига кираверишдаги 1,6 чақиримли туман аҳамиятидаги 
йўлни ўрта таъмирдан ўтказиш ишлари молиялаштири-
либ, июль ойида давлат қабулидан ўтказилади. Таъкид-
лаш жоиз, маҳаллий бюджет ҳисобидан Чордара шаҳри 
ва қишлоқларидаги 40та кўча таъмирланиб, тош тўшалди.

Шу жумладан, Чордара шаҳри ҳамда қишлоқларидаги 
узунлиги 8,73 чақиримни ташкил этадиган 16та кўчани ўр-
та таъмирдан ўтказди ва 25та кўчага тош тўшалди.

Вилоят ҳокимининг матбуот хизмати.

Тўғизқумалақнинг рапид туридан Асел Далиева олтин медал-
ни қўлга киритса, блицдан Ақбўта Намаз кумуш медалга сазовор 
бўлди. Шунингдек, Аружан Салман рапидда бронза ва блицда 
олтин медални қўлга киритди. Энди вилоят чемпионлари апрель 
ойида Туркиянинг Истанбул шаҳрида ўтадиган Жаҳон чемпиона-
тида иштирок этишади. 

Таъкидлаш жоизки, спортчилар вилоят миллий спорт мактаби 
тарбияланувчиларидир.

Вилоят м интақавий алоқалар хизмати.

Туркистон вилоят фахрийлар Кенгаши томонидан ташкил этилган 
“Қадрли буви” анжумани иштирокчилари Ватанимиз Қозоғистондаги та-
рихий даврда «Авлодлар ворисдошлиги» борасида Мурожаат қилмоқда.

Кекса авлод вакилларининг авлодлар давомийлиги бўйича мақсади –  
ёшларнинг миллий маданияти, она тили, урф-одатлари ва инсоний қад-
риятларини асраб-авайлаш, уларни янгилаш, миллий ва маданий ўзига 
хосликни ривожлантиришга ҳисса қўшишдан иборат.

Мамлакатимизда амалга оширилаётган бунёдкорлик ишлари ҳақида 
янгиликлар, улкан сиёсий воқеалар барчамизнинг зиммамизга  юксак 
масъулият юклайди. Фақат тотувлик ва ҳамжиҳатлик билан биз юксак 
марраларни забт эта оламиз.

Хусусан, дунёвийлашув сиёсати равнақ топаётган даврда авлодлар 
тарбиясига алоҳида эътибор қаратиб, авлодлар ворисдошлигини давом 
эттириб келаётган кекса авлод вакиллари, яъни, фахрийлар ташкилоти-
нинг  фаолияти Давлат раҳбарининг оқилона сиёсатига ҳамоҳанг келмоқ-
да. Мамлакат  раҳбарининг “Адолатли Қозоғистоннинг иқтисодий йўнали-
ши” Мактубида “... энг муҳими, жамоатчилик онгини, фуқароларнинг та-
факкурини ўзгартиришдир, ... миллатнинг янги сифатини шакллантириш 
алоҳида аҳамиятга эга. Барча юртдошларимиз, айниқса, ёшлар энг яхши 
фазилатларни сингдириши керак”, деди. 

Ҳақиқат шуки, авлодлар ворисдошлигини давом эттиришда, ота-бобо-
лардан мерос фарзанд тарбияси, оилавий қадриятлар, анъана ва урф-
одатларни тарғиб қилишда бувиларнинг ўрни юксак. Шу сабабли, “Қадрли 
буви” анжумани доирасидаги йиғилишда билдирилган таклифлар ва 
фикрларни инобатга олган ҳолда, барчани ҳамкорликда иш юритишга 
чақирамиз.

Мурожаат Туркистон шаҳрида ўтган “Қадрли буви” анжуманид а 
қабул қилинди.

КЎЧАЛАР 
ТАЪМИРЛАНМОҚДА

ТЎҒИЗҚУМАЛАҚЧИЛАР
 ЖАҲОН ЧЕМПИОНАТИДА

ИШТИРОК ЭТАДИ

Павлодар шаҳрида эркаклар ва хотин-қизлар ўртасида 
тўғизқумалақ бўйича Қозоғистон чемпионати якунланди. 
Натижада туркистонлик спортчилар 2та олтин, 1та кумуш, 
1та бронза медалларини қўлга киритишди.

БУВИЛАР – МИЛЛАТ 
ИВИТҚИСИ!

“БУВИЛАР – МИЛЛАТ ИВИТҚИСИ” МАВЗУИ 
ДОИРАСИДА ЎТГАН “ҚАДРЛИ БУВИ” АНЖУМАНИ
 ИШТИРОКЧИЛАРИНИНГ ТУРКИСТОН ВИЛОЯТИ

 АҲОЛИСИГА МУРОЖААТИ 

Буюк Даштнинг улуғ алломалари
Саъдулла СИЁЕВ

Шайхнинг қорамтир юзи 
тундлашди. Унинг лаблари 
билинар-билинмас қимирлаб, 
пешонасида гавҳардек тер кў-
ринди.

Айвон икки газча келарди. 
Ҳожи уч зина ўтиб, тўртинчи 
зинага борганда қоқилди. Оёғи 
осмондан келди. Уч думалаб 
пастга тушди. Одамлар «Ў-ў!» 
деб хитоб қилди. Халойиқ ерда 
додлаб ётган ҳожига эмас, юзи-
ни терс ўгириб ичкари кириб 
кетаётган Ҳазрати Султонга 
қўрқа-писа қаради.

Шаҳобиддин ҳожининг қўли 
синган, жағи чиқиб, оғзи қийша-
йиб қолган эди.

Мансурхўжа билан Ҳаким 
Сулаймон Шайхнинг ортидан 
эргашдилар. Сўфи Донишманд 
халойиқ олдида икки оғиз узр 
айтди:

– Султони орифин ҳазрат-
ларининг сиз қавмларига ай-
тадирғон васиятлари бор эди. 
Таассуфки, вазият ушмундоқ 
бўлиб қолди. Олло насиб этса, 
рабби-ул-аввалнинг иккинчи 
ҳафтасинда Ҳазрат Маккаи 
Мукаррама сари отланғайлар.
Сафар олдидан тағин кўришиб, 
Шайхимизнинг амри маъруф-
ларини эшитгайсизлар. Қани, 
омин! Яратган эгам ҳар бир 
бандаи мўъминни имонидан 
маҳрум этмасин, бало-қазодин 
ўзи асрасин, Оллоҳу акбар!

Халойиқ жўровоз бўлиб дуо-
га қўшилди.

Одамлар ғовур-ғувур билан 
тарқала бошлади. Ваъз уми-
дида келган сомелар орасида 
Камол қора билан Низомиддин 
хушрўй ҳам бор эди. Улар таҳ-
лика ичида қолган оломонга эш 
бўлиб, сўз олишиб борарди:

– Камол, ёмон бўлди, а?
– Ёмон ўлди, Хушрўй. Тўнғиз 

егур, ҳожи-ей, ўзинг-ку, ёлғон 
сўллаб қалтираб турибсан. 
Тавба қилдим, деб кетавермай-
санми?

– Шуни айт-а! Авлиё билан 
олишиб бўларканми? Отам 
раҳматли айтарди, Шайх бобо 
«Кечираман, лекин кеч ура-
ман», дер эканлар.

– Бу нима дегани, Хушрўй?
– Э, ўқимаган! Яъниким, сен 

гуноҳ қилсанг, у киши бир ке-
чиради, икки кечиради… Аммо 
учинчисида анави ҳожидек 
бўласан, қоравой! Кўрдингми, 
Қуръонни сотгани учун қўли 
синди, ўтрик сўллаб имонини 
ютгани учун оғзи қийшайиб 
қолди.

– Э, қўй-е, унга ит ўхшасин.
Хушрўй дўстига тегишди:
– Ёлғон сўзлама. Гоҳи-го-

ҳида сен ҳам ёлғон ишлатиб 
турасан.

– Қачон ёлғон гапирдим, ёл-
ғончи?

– Тунов куни хотинингга, 
«Сендан бошқасини десам, ҳар 
нарса бўлай!» деб қасам ичга-
нинг-чи, Қоравой?

Камол хурсанд бўлиб дўсти-
нинг биқинига туртди.

– Э, ўл-а! Бунақа ёлғон са-
воб. Шундин бу ёғига хотин 
тўра ипакдай бўлиб қолди. Юр, 
кун ботмай, Қорачиқнинг йўли-
га чиқиб олайлик. Ҳали бозор-
га кириб, болаларга у-бу ҳам 
олиш керак.

Икки дўст баззозликка қараб 
кетдилар.

2. ЙИҒЛАМА, ОНАИЗОР!

Жаннат оналар оёғи ости-
дадур.

                                  ҲАДИС.

Ҳижрий 541 йил. Раббиул-ав-
валнинг ўн учинчиси. Пайшан-
ба. Ёз қариб, сунбула кирган. 
Ярим тун. Шаҳристон ширин 
уйқуда.

Шайх мутолаа қилиб ўтирган 
эди, кўзлари чарчаб, китобни 
ёпди. Юзига фотиҳа тортиб 
ўрнидан турди. Енгил кийиниб, 

ташқарига йўналди. Хобхона 
эшигидан ўтаётганда, Руқия би-
бига дуч келди. Рафиқаси бош 
эгиб турарди.

– Отаси, бирон хизмат бор-
миди?

– Баҳузур дамингизни олабе-
ринг, бекам. Ҳали субҳи содиқ-
қа олис. Бир сайр этгим келди.

Руқия биби эрининг ортидан 
маъюс қараб қолди. У жуфти 
ҳалолига беминнат хизмат қи-
лишни ўзи учун савоб деб би-
ладиган оқила, зийрак аёллар 
тоифасидан эди. Бироқ…мана, 
худога шукур, бир ёстиққа бош 
қўйганларига йигирма йил бў-
либди. Ана шу йигирма йил 
бадалида Шайх унга оналик 
хизматидан бўлак вазифани 
раво кўрмади. Умри масжид 
хонақосида, халифалар, мурид-
лар қуршовида ўтади. Уйга ҳам 
тунагани гоҳи-гоҳида келади. 
Мусофирчиликда ўз хизматини 
ўзи қилиб, ўрганиб кетган экан-
ларми, ҳануз одатларини унут-
маганлар. Либосларини ўзи 
парваришлайди, тугма қадаш-
ми, ювишми, йиртиқ-ямоғини 
чатишми – барини асҳоби ҳол, 
яъни ҳамтабоқ ҳужрадошлари 
бирла адо этади. Руқия биби 
икки қизу бир ўғилни бағрига 
босиб, масжид ёнидаги уч хона-
ли торгина ҳовлида эл қатори 
ўртаҳол яшаб келади.

Ҳазрат ташқарига чиқди. 
Ҳовлидан гуп этиб, райҳон 
иси келди. Муздек ҳаво кўкси-
ни тўлдирди. Руҳи ёришди. У 
кичкина эшикни оҳиста очиб, 
остона ҳатлади. Шайхнинг уйи 
Шаҳристоннинг баландроқ қис-
мида, қалъа деворига яқин 
эди. Ҳазрат сунбула ҳавосига 
маст бўлиб, бир лаҳза тек ту-
риб қолди. Осмон чечаклари 
– юлдузлар ўзаро кўз қисиб, гўё 
шивирлашаётгандек, тўлин ой 
эса, яхши пазанданинг қўлидан 
чиққан лочирадек ярқирайди. 
Беихтиёр тилига оят келди: «Ой 
билан қасам ичаман, юлдуз би-
лан қасам ичаман…»

Масжид сиртига ўтди. Узун, 
энлик нарвон олдига бориб, бир 
сония ўйланиб турди-ю «Бис-
милло!» деб томга чиқа бошла-
ди. У ҳеч қачон масжид томига 
чиқмаган эди. Бу сафар кўнгил 
истагига қаршилик қилолмади. 
Шаҳарга тепадан назар солиш-
ни, кўзлари толгунча боқишни 
ихтиёр этди. Эҳтимол, бу сўнгги 
назаридир…

Томга чиқди. Тепа салқинроқ 
экан, эти жунжикди. Осмон бир 
қарич яқинроқ келиб қолгандек, 
юлдузлар ҳам қўл чўзса етгу-
дек, қамари фалак эса, бошига 
соя солиб тургандек туюлди. 
Атрофига аланглади. Яссидаги 
энг баланд иморат, мана, шу 
масжиди Султония эди. Шаҳ-
ристон гўё муаззам патнис 
устида тургандек, яққол кўзга 
ташланади. Кунгурадор қалъа 
деворлари, Қорахонийлар су-
лоласининг отабеги Буғрохон 
қурдирган мадраса, бозор тим-
лари, мусофирхоналар, бир-
бирига улашиб кетган пастқам, 
япасқи уйлар, сийрак боғлар, 
сарҳовузлар… бари оёқ остида 
ётибди. Ана, работда, бошқоп-
қа олдида дарвоза очилиши-
ни кутиб ётган мусофирлар 
кўринади. Кимдир аравада 
чопонига ўралиб ухлаб ётибди, 
бошқалар отларини, эшаклари-
ни боғлаб қўйиб, қаро ерда бош 
осилтирганча мудрашади.

Шайх кун ботишга ўгирил-
ди. Ғириллаб қибла шамоли 

– дабур эсди. Бу унга яхшилик 
аломати бўлиб туюлди. Шук-
рона келтирди. Ўзини масжид 
томида эмас, Арофат тоғида 
тургандек ҳис этди.

Юлдуз учди. Митти бир юл-
дуз оловга айланиб, олтин 
ёйдек ҳавони тилиб ўтди. Бу 
ҳолатни Шайх ўзига қиёс қил-
ди, таъбир йўйди. Нурли чизиқ 
нимтатир фалакдан вужудига 
кўчди. Кекса кўкси жизиллаб, 
тепасидаги мана шу қуббатул 
осмон каби мавҳум ва беҳудуд 
хаёл ичра ғарқ бўлди. Қиблага 
қараб туриб, муножот қилди: 
«Халлоқи олам иноят айлаб, 
йўлимизни берса, бугун Маккаи 
мукаррама сари отланғаймиз. 
Насиб этса, ҳажар-ал-асвадни 
кўзга суртиб, яна она юртга қай-
тармиз. Мабодо бир сиқим туп-
роғимиз бегона элларга буюр-
ган бўлса, на чора, яратганнинг 
иродаси… Қайтиб сизни кўрол-
масак, ризо бўлинг, ота юрт ос-
мони! Ғарибларнинг кўз ёшидек 
потраган юлдузлар, сизлар ҳам 
ризо бўлинг биздин. Кечалари 
гумроҳ йўловчиларнинг йўлини 
ёритғувчи қамари фалак, ризо 
бўлинг! Ҳадемай жамол кўрса-
тадиган офтоб! Сиз тирикчилик 
сабабчиси, кулли башарият ум-
рини давом эттиргувчисиз. Олт-
миш бир йил она бешик янглиғ 
мураббийлик қилғонингиз учун 
ризо бўлинг! Ариқлар, сиздин 
ичган сувим учун ризо бўлинг! 
Дарахтлар, сиздин тотинган 
ширин-шакар меваларим учун 
ризо бўлинг! Еллар, юз-кўзла-
римни сийпалаб, маҳзун чоғ-
ларимда тасалли бердингиз. 
Гуллар, чечаклар, сизлар ди-
моғимни хушбўй исларга тўл-
дирдингиз, бағримга жаннат 
нафасини уфурдингиз. Сизлар 
ҳам ризо бўлинг!Ё азим Сайхун! 
Сени беҳишт дарё дейдилар. 
Илоҳа, чучук сувингга юз чайиш 
қайта насиб этсун. Доноларнинг 
дардидек вазмин тоғлар, мис-
кин, мусофир кимсанинг хаёли-
дек поёнсиз саҳролар, маъмур 
кентлар, овуллар, сизлар ҳам 
ризо бўлинг! Қул Ҳожа Аҳмад 
Яссавий отлиқ бир умматим 
бор эди, тили бурро, вале кўзи 
намлик, дили ғамлик хокисор 
эди, дея ёд қилғайсиз. Токи 
дийдам очиқ экан, мен ҳам сиз-
ларни дуо бирла ёд этгайман. 
Ризо бўлинг барчангиз, ризо 
бўлинг…»

Ҳазратнинг кўнгли ҳувиллаб 
қолгандек бўлди. Бироқ руҳияти 
равшан тортди. Тўрт тарафига 
ўгирилиб, ҳамон ғафлат уйқу-
сида ётган шаҳарга қайта-қайта 
боқди. Гўё унсиз видолашди. 
Сўнг шошмай пастга туша бош-
лади.

Масжидга кирмоқчи бўлди. 
Аммо Руқия бибини эслаб уйи-
га бурилди.

Руқия биби ёниб адо бўлаёт-
ган хира шам олдида эрини ўй-
лаб, иягига суяниб ўтириб эди. 
Оёқ товушини эшитиб, илдам 
қўзғолди. Ҳазрат индамай хос 
хонасига ўтди. Руқия биби унга 
эргашди. Шайх меҳроб ёнига 
ўтирди. Руқия биби токчадаги 
катта шамдонни ёқди. «Бизга 
хизмат борми?» дегандек рўмо-
лининг учини тишлаб, итоатко-
рона кутиб турди.

– Нон билан сув келтиринг, 
Гавҳарнинг онаси, – деди Шайх. 
Руқия биби эрининг олдига бўз 
дастурхон ёзди, нариги хона-
дан икки нон, бир косада сув 
олиб кирди.

(Давоми бор).

Ахмад Яссавий
(Давоми. Боши ўтган
  сонларда).

Қишнинг қаҳратон совуғида иссиқ уйга кир-
санг, тананг яйрайди, роҳатланасан.

Ўз-ўзингдан ажойиб иссиқлик мосламасини 
яратган, ўрнатган усталарга тасаннолар айтасан. 
Яқинда бир воқеа сабаб, ушбу касб эгаларига 
ҳурматим ошди. Қиш кунларининг бирида тушдан 
кейин Шимкент шаҳридан вилоят марказига йўлга 
чиқдик. Дўстимнинг “Жигули”си эскироқ бўлса 
ҳам юриши яхши. Лекин машинанинг печкаси иш-
ламас экан. Кеч тушган сайин совуқ забти кучай-
ди. Ана етамиз, мана етамиз, деб борарканмиз, 
бахтга қарши машина бузилиб қолса, бўладими. 
Менку техникадан умуман хабарим йўқ. Дўстим 
машина моторидаги ўзи биладиган жойларни 
диққат билан кўриб чиқди. Лекин машина бари-
бир ўт олмади. Совуқдан лабларимиз кўкариб, 
дир-дир қалтирай бошладик. Ўтаётган машина-
дагилар бизга парво ҳам қилишмайди. Пана жой 
излашдан бошқа иложимиз қолмади. Ёнимиздан 
ўтаётган бир киши салом бериб ёнимизга келди. 

– Жудаям совқотиб қолибсизлар-ку, уйга кириб 
исиниб, олинглар, – деди. 

 Менга бу таклиф гўё оч қолганда егулик тут-
ган одамдек сахий кўринди. Раҳмат айтиб, унинг 
орқасидан эргашдик. Ташқаридан кўримсизгина 
бўлган уйга кирдик. Жон роҳати бўлган иссиқлик 
гуп этиб юзимизга урилди. Хотинига жой тайёр-
лашни буюриб, бизни хонага бошлади. Бизга жой 
эмас, хонанинг иссиқлиги кўпроқ ҳузурли эди. 
Ўтириб, ўзимизга бўйсинмаётган қўлларимизни 
зўрға кўтариб, дуои фотиҳа қилдик. Беихтиёр 
иссиқлик батареяларига қўлимизни чўздик. Ис-
сиқлик қўлни куйдирадиган даражада эсада, 
анчагача буни сезмадик. Анча вақтдан сўнг ўзи-
мизга келдик. Чор-атрофга разм сола бошладик. 
Оддийгина ўзбекона уй. Хонадон эгалари тутган 
иссиқ чойдан ичимизга ҳузур кирди. Уй эгаси ким-
ларгадир телефон қилди, сўнг бизга қараб: 

– Хайрият, қўли гул танишим уйда экан, ярим 
соатларда келиб, машинангизни тузатиб беради, 
– деди. Мамнун ҳолда раҳматимизни айтдик.

Сўнг хонанинг иссиқлигидан терлашга тушган 
бизга қараб: – Омон бўлишсин, ҳамюртларимиз 
ичида ҳар соҳада қўли гул усталар етарли. Шу-
ларнинг борига шукур.

Бундан ўн йил аввал уйимизда оддийгина печ 
бўларди. Ҳар хонада алоҳида. Уларнинг ҳамма-
сини ёқиб, хоналарни иситиш учун бир киши банд 
эди. Қўшнимиз иссиқлик батареяларини ўрнатди. 
Чиқиб кўрдик. Жоннинг роҳати. У пайтларда бун-
дай қулайликлар, очиғи, харажатларига қўлимиз 
калталик қилди. Батареяларни ўрнатган уста би-
лан гаплашдим. Тушунган, муомалали, камтарин 
йигит экан. – Хўп ака, барча керакли ашёларни 
келтириб, сизга ўрнатиб бераман, пулини кечик-
тирмасдан берарсиз? – деди. Мен рози бўлдим. 
Кўп ўтмай, ишга киришди. Шогирди билан 10 
кунда ишни якунлади. Ёқиб кўрсатган эди, худ-
ди хонамизга қуёш бутун ҳароратини сочгандек 
қизиб кетди, барака топсин, дедик. Тўрт ой даво-
мида иш ҳақи қарзини тўлаб, қутулдик. Орадан 10 
йилдан кўпроқ вақт ўтди, қиш кунлари кўриб тур-
ганингиздек, уйимиз ёздагидек иссиқ. Устанинг 
кимлигини сўрадик. 

Туркистон шаҳрининг “Ремзавод” маҳалласида 
истиқомат қилади, қўли гул уста, – деди суҳбат-
дошимиз. Машинамизни тузатадиган уста келгач, 
ташқарига чиқдик. Изғирин шамол кучайгандан 
кучайиб кетганди. Уста жуда эпчил экан, тезда 
машинамизни тузатиб берди. Биз ҳар икки нажот-
коримизга раҳмат айтиб, хайрлашдик. Орадан 
бир соат ўтиб-ўтмай биз ўз уйимизда, бола-чақа-
мизнинг даврасида эдик.

Орадан анча ўтиб, мен уста Баҳромнинг уйини 
қидириб бордим. Бизни очиқ чеҳра билан қарши 
олди. Ўғлим қураётган янги уйга иситиш тизимини 
ўрнатиб беришини сўрадим. Ён дафтарчасини 
варақлаб, қачон вақти борлигини айтди. Уйни 
бориб кўргач, зарур бўладиган материалларни 
айтиб кетаман, деди. 

Баҳром айтилган вақтида келиб кўнгилдагидек 

қилиб, иситиш тизимини ўрнатиб, “ақлли печ”ни 
олисдан буюртма билан олдириб, ўрнатиб берди. 
Биз унинг ҳаққига кўп дуолар қилдик. 

Ўрни келганда Баҳром билан сизларни таниш-
тирай: Баҳром Бергенов Туркистон шаҳридаги 
Алишер Навоий номли мактабни тамомлагач, 
электр пайвандчилар тайёрлайдиган билим юр-
тида таҳсил олади. Уйлари темир йўл станцияси-
га яқин бўлгач, тепловоз депосига тез-тез бориб 
туриши, раҳматли отаси тунука томларни ёпади-
ган усталиги сабаблими, Баҳромда темирчиликка 
қизиқиш уйғонади. Отаси Тошканбой ака ва онаси 
Тамара опаларнинг (Аллоҳ ўз раҳматига олган 
бўлсин) бирор касбнинг бошини тутиши керакли-
ги тўғрисидаги насиҳатларига амал қилиб, 1992 
йилдан иситиш тизимини ўрнатиш билан жиддий 
шуғулланди. Уста Степан Петровичдан маҳорат 
сирларини ўрганди. Орадан кўп ўтмай, ўзи ҳам 
мустақил ишга киришди. Дастлабки пайтларда 
анча қийналди. Лекин тиришқоқлик, сабр-бардош 
касбини давом эттиришга ундади .

– Хаёлимда ишни худди куни кеча бошла-
гандекман. Лекин орадан 32 йил ўтиб кетибди. 
Бугунги кунда шогирдлари кўп устоз даражасига 
етибман. Менинг йўлимни давом эттираётган 
ўғлим Санжарбек , шогирдларим Султон, Қудрат, 
Фурқат, Шавкатларнинг иши, меҳнати самараси-
ни кўриб беҳад қувонаман. Доим ишни ҳалол ва 
пухта бажаришини талаб қиламан, – дея сўзини 
тугатди уста Баҳром. 

Камтарга камол, деганларидек, у ўз ишидан 
ғурурланса, ғурурланадики, лекин асло мақ-
танмайди. Янги технологиялар асосида иситиш 
тизимининг сизга маъқул турини бир зумда 
ишлай оладиган қобилият эгаси, ишнинг кўзини 
биладиган моҳир устага айланган. Ҳозир ундан 
касбини пухта ўрганган шогирдлари тўрт гуруҳ-
га ажралиб, иш юритмоқда. Ҳозиргача 600дан 
зиёд хонадонларни ҳалол меҳнати билан иситиб 
бераётган Баҳром ва унинг шогирдларига қалб-
даги меҳр тафтини қўшиб, аҳоли уйларини янада 
иссиқроқ қилиб бериш йўлида омад ёр бўлишини 
тилаб қоламиз.

 Қодир АҲМЕДОВ,
Туркистон вилоятининг ибратли фуқароси.

 Тасвирда: уста Баҳром (ўнгда) ҳамкасби 
Айтмат билан. 

Муаллиф суратга олган.  

Янги Қозоғистонни бирга қурамиз!

ХОНАДОНЛАРДАГИ
ҲАРОРАТ ҲАЛОВАТИ 

Тарихда ҳеч бир уруш оқ-
ланмаган. Урушда ҳеч бир 
томон ютмайди, деб бежиз 
айтилмаган.

1979-1989 йилларда ҳарбий 
хизматга чақирилган йигитлар 
беихтиёр бемақсад уруш иш-
тирокчиларига айландилар. 
10 йил давомида Иттифоқ ас-
карларининг 15 мингдан зиёди 
бевақт ажал қучди. 417 аскар 
асир тушди, бедарак йўқолди, 
хуллас, улар ҳам оила бағрига 
қайтмади. Ўн йил давомида 
қозоғистонлик 21239 нафар 
ҳарбий хизматчи Афғонистонда 
ҳарбий бурчини ўтади. 947 на-
фар аскар ҳалок бўлди... 

Шомансур Шоислом ўғли 
Шоюсупов – 1964 йилда Сай-
рам қишлоғида туғилган. М. 
Маметова номли мактабни та-
момлаб, 1980 йилда 68-сонли 

билим юртида “Тракторчи-ма-
шинист” бўлимида таҳсил олди. 
1983 йилда Армия сафига ча-
қирилиб, Озарбайжонда ҳаво-
десантчилар қўшинларида ҳар-
бий хизматни бошлаган. У ерда 
парашютдан сакраш, қўл жанги, 
қурол-аслаҳалардан фойда-
ланиш мукаммал ўргатилган. 
Махсус тайёрланган аскарлар 
ҳақиқий жанг кечаётган Афғо-
нистонга жўнатилишларини 
хаёлига ҳам келтирмаган...

1984 йилда махсус тайёр-
ланган бўлинма Қобул шаҳрига 
жўнатилади. Афғонистонда 
Республика куни арафасида 
маҳаллий фуқаролар қўзғолон 
кўтаришидан хавфсираган со-
биқ Иттифоқ раҳбарлари у ерга 
қўшимча куч юборишга қарор 
қабул қилади. 

Шомансур Шоислом ўғли-
нинг айтишича, Қобул шаҳ-
рига қўнишлари билан Совет 
Армияси жойлашган қисмга 
шиддатли ҳужум уюштирилади. 
Уруш кўрмаган 18-19 ёшдаги ёш 
аскарлар бундан талмовсираб 
қолганини кўрган зобитлар, 
уларни панага олади. 

Вақт ўтиб, улар ҳам бунга 
кўникиб кетадилар. Ҳар куни 

ўқ овозини эшитиш, сафдо-
шига дайди ўқнинг бехосдан 
тегиб, қулатиши ва бошқа фа-
қат урушларда кузатиладиган 
манзараларга гувоҳ бўлган Шо-
мансур жанггоҳда ўзини эркин, 
бамайлихотир тута бошлайди. 
1 йил саросимага, қўрқувга 
тўла хизматдан сўнг, уларнинг 
бўлинмаси Озарбайжонга қай-
тарилади. Ш. Шоюсуповнинг 
таъкидлашича, улар шу пайтда 
бевақт ўлимдан қўрқишмаган. 
Сафдошлари Ватан олдидаги 
бурчимизни ўтаяпмиз, деган 
хаёлда сидқидилдан хизмат 
қилишган. 

Ҳозир кўксини тўлдириб тур-
ган қатор орден ва медаллар 
қандай жасорат эвазига тақдим 
этилганини Шомансур Шоислом 
ўғли яхши хотирлайди. Лекин 
машъум уруш ҳақида эслашни 
истамайди. 6 фарзанд ва 14 на-
бира ардоғида умргузаронлик 
қилаётган Шомансур ота ва Ша-
ҳодат ая дуоларида “фарзанд-
ларимиз уруш кўрмасин”, деган 
жумлани такрорлашни ёддан 
чиқаришмайди...

Хуршид ҚЎЧҚОРОВ.   

Уруш кўрган одамлар

ЖАСОРАТ 
УНУТИЛМАЙДИ ,

Ҳожи Қуръонни ўпиб, Ман-
сурхўжага узатди ва Ҳазрат 
томонга ғолибона қараб қўй-
ди-да, икки қадам четланди. 
Шайх вужудига жо бўлган ва 
ёлғиз ўзигагина маълум руҳий 
қувватини жамлаб ҳожининг 
кўзларига қаттиқ тикилди. Ша-
ҳобиддин чайқалиб кетгандек 
бўлди. Сўнг гандираклаб айвон 
четига қараб юрди. Шайх ҳамон 
калима келтириб ўткир нигоҳи 
билан уни таъқиб этиб турибди. 
Ҳожи «Чангалингдан омон-
эсон қутулдим-а, Шайх, энди 
қалайсан?» дегандек, мамнун 
илжайди. Ана, у узунчоқ айвон 
лабига борди. «Бисмилло!» деб 
зинадан туша бошлади…



Янги Қозоғистон бунёдкорлари

Сайрам қишлоғининг тарихида 
ўчмас из қолдирган атоқли сий-
молардан бири – УВУ ва меҳнат 
фахрийси, Сайрам туманининг 
фахрий фуқароси Ниёзали Йўл-
дошевдир. У сидқидил меҳнати, 
эзгу ишлари билан эл ҳурматини 
қозонган шахс, шунингдек, узоқни 
кўра олувчи, доно ва оқил раҳбар 
сифатида халқ хотирасида муҳр-
ланган табаррук инсон эди.

Сайрам диёри тараққиётига Ниё-
зали отадек катта ҳисса қўшган 
шахслар кўп эмас. У муттасил 
йигирма йил бутун Шўролар Итти-
фоқига танилган йирик жамоа хў-
жалигига раҳбарлик қилиб, элнинг 
оғирини енгил қилиш, халқ ҳаётини 
фаровонлаштириш ва кўпчилик муд-
даоси учун хизмат этиш борасида 
барчага намуна бўлди.

У сўлим Манкент қишлоғининг 
фарзанди. Сайрам қишлоғида фао-
лият юритиб, ушбу муқаддас ва 
авлиёлар маконини ободонлашти-
риш ва гуллаб-яшнатишга баракали 
ҳисса қўшди. 

Ниёзали ота Йўлдошали Содиқов 
сулоласининг муносиб вориси сифа-

тида кўплаб ибратли ишларга бош-
қош бўлди. Жумладан, Йўлдошали 
ота Манкент қишлоғида бошлаган 
бунёдкорлик ишларини Ниёзали ота 
Сайрам қишлоғида давом эттирди. 

У ота ҳалол яшади, оғир ва си-
новли кунларда эл ғамида қайғурди, 
халқнинг порлоқ келажаги йўлида 
астойдил меҳнат қилиб, халқимиз-
нинг суюкли ва ардоқли фарзандига 
айланди. Отахоннинг ҳаёт йўли 
ҳақида Иброҳим Туркийнинг 2001 
йилда нашрдан чиққан “Туташ тақ-
дирлар” китобида ҳам батафсил 
ҳикоя қилинган.

... Замон ва ҳаётимиз шиддатли 
тарзда ўзгармоқда. Лекин ота-бо-
боларимизнинг шонли умр йўли, 
улуғвор жасорати ҳаётимизнинг зий-
нати бўлиб қолаверади. Дарҳақиқат, 
Адолатли Қозоғистонни барпо этиш 
йўлида меҳнат қилаётган қозоғис-
тонликлар учун Ниёзали отадек та-
баррук инсонларнинг ибратли ҳаё-
тига яна бир бор эътибор қаратишни 
даврнинг ўзи тақозо этмоқда. 

***
Ниёзали Йўлдошев Сайрам ту-

манининг Манкент қишлоғида 1923 
йили таваллуд топган. У дастлабки 
саводини қишлоқдаги мактабда 
чиқарди. Илмга ташна ўсмир ўзи 
таълим ва тарбия олган устозлари 
изини босиш орзусида униб-ўсди. 
Ниёзалининг орзуси ушалиб, педа-
гогика техникумига қабул қилинди. 
Ўқиш давомида устозлик касбининг 
сир-синоатларидан баҳраманд бўл-
ди, билим ва тажрибасини оширди. 
Лекин унга мактабда кўп ишлаш 
насиб этмади. Тўсатдан бошланган 
уруш қалблардаги орзу-умидларни 
чил-парчин қилди.

Ниҳоят, орзиқиб кутилган Ғалаба 
куни келди. Уруш тугагач, ёз ўр-
таларида япон милитаристларига 
қарши кампания бошланди. Уруш 
қурбонсиз бўлмайди. Ниёзали ота 
ҳам жанг майдонларида икки марта 
яраланди. Госпиталда даволаниб, 
яна майдонга ошиқди. У Манчжу-

риянинг Тоанаи, Вянемов, Мукди, 
Чанчун шаҳарларини озод этишда 
қатнашди. Япония таслим бўлгач, 
Шарқий фронтдаги уруш ниҳоясига 
етди ва у 1946 йили армия сафидан 
бўшатилди.

Манкентда унинг қайтишини ин-
тизорлик билан кутиб ўтирган онаси 
– Тўйжон ая, отаси Йўлдошали ота, 
ака-укалари, қариндошлари беҳад 
қувонишди. Кўкси орден ва медал-
лар билан тўлган қаҳрамон фарзан-
дини кўрганида Йўлдошали отанинг 
кўзларида севинч ёшлари қалқди: 
«Балли, ўғлим! Насиҳатларим зое 
кетмабди», деди у мағрур.

Ниёзали ота тинч ҳаёт қўйнига 
тез кўникди. Бироқ ўз ихтисослиги 
бўйича ишлашга имкон бўлмади. Н. 
Крупская номли мактабда ишлаб, 
қишлоқ фирқа қўмитасига етакчилик 
қилди. Орадан кўп фурсат ўтмай, 
уни туман комсомол қўмитасига 
ишга таклиф этишди. Ўша пайтда 
ўқимишли, серғайрат, ташаббускор, 
ташкилотчи кадрларга эҳтиёж катта 
эди. У педагогика институтига сирт-
дан ўқишга кирди. Билимга чанқоқ-

лик ўз устида бетиним ишлашига за-
мин яратди. Комсомол қўмитасидаги 
ишлари муносиб баҳоланиб, уни 
энди фирқа қўмитасига ишга чақи-
ришмоқда эди.

У туман фирқа қўмитасида турли 
лавозимларда фаолият юритди: 
олти йил бўлим мудири, кейинроқ 
МТСларнинг ҳудудий котиби бўлиб 
ишлади.

1958 йили туман партия қўмитаси 
йўлланмаси билан ўқишга Алмати 
олий партия мактабига йўлланма 
олди. Мазкур билим даргоҳини 1962 
йилда тамомлагач, аввал «Победа», 
сўнг Ленин номли жамоа хўжалик-
лари партия қўмиталарига котиблик 
қилди. Орадан бир неча йил ўтиб, 
туман партия қўмитасининг мафку-
равий ишлар бўйича котиби лаво-
зимида ишлади. Қайси лавозимда 

ишламасин, қатъиятлилиги, ҳақи-
қатгўйлиги билан ҳурмат ва эътибор 
топди.

Айниқса, Ленин номли жамоа хў-
жалигига раҳбарлик қилган йиллар-
да Ниёзали ота залворли ютуқларни 
қўлга киритди. Зеро, йирик жамоа 
хўжалиги ҳаётига бош-қош бўлиш 
осон иш эмасди. Бунинг учун улкан 
масъулият, кучли ирода, ғайрат, ши-
жоат ва матонат зарур эди. Жумла-
дан, хўжалик ихтисослашуви билан 
боғлиқ кескин ўзгаришлар камчилик-
ларсиз ўтмади. 

70-йиллар бошларида туманда 
сезилаётган сув танқислиги туфай-
ли хўжаликлар пахта етиштиришдан 
воз кечиб, сабзавотчиликка ихти-
сослаштирилди. Ниёзали ота учун 
ҳам бу соҳа янгилик эди. Шунинг 
учун кўпчилик бўлиб сабзавотчи-
лик агротехникасини ўрганишди. 
Дастлабки йиллардаёқ натижа ёмон 
бўлмади.

Яна бир муаммо – жамоа хўжали-
гида ишчи кучи етишмасди. Шунинг 
учун ҳам Ниёзали ота кўп ўйлаб 
ўтирмай, ишни болалар боғчалари 

қуришдан бошлади. Зеро, болалар-
дан кўнгли тўқ оналар ҳеч қандай 
муаммосиз далада ишлайдиган 
бўлишди.

Ниёзали ота ҳар бир янги ишга 
дадиллик билан киришарди. У ўқиш 
ва изланишда тинимсиз давом этди. 
Хўжалик мутахассисларидан ҳам 
шуни талаб қилди. Зеро, одамларни 
янгилик ва тараққиётнинг устунлиги-
га ишонтириш осон вазифа эмасди.

Йилдан йилга жамоа хўжалиги-
нинг даромади ўсди, хўжалик аъ-
золарининг ҳаёти фаровонлашди. 
Сайрам қишлоғининг қиёфаси чирой 
очиб, кўркамлашди.

Қишлоқ хонадонларига ичимли 
сув қувурлари тортилди. Табиий газ 
келтирилди, ҳашаматли Маданият 
саройи қурилди, касалхона, дорихо-
на, мактаблар, маиший хизмат уйи, 

элеваторли ғалла хирмо-
ни, томат цехи, чорвачи-
лик мажмуаси, болалар 
боғчаси, тегирмон... Янги 
қурилишлар беҳисоб эди.

Меҳнат одами ҳақида 
ғамхўрлик қилишни ўзи-
нинг олий мақсади деб 
билган Ниёзали Йўлдо-
шев барпо этган “Қизил-
сув” дам олиш маскани 
ҳануз меҳнаткашлар хиз-
матида. Ниёзали отанинг 
маданият соҳасидаги хиз-
матларидан яна бири – 
қишлоқ Маданият саройи қошида 
«Ғунча» халқ дастасининг ташкил 
этилиши ва тез орада нафақат 
вилоят, балки, республика миқёси-
да танилишидир. Ўша пайтларда 
дастанинг оёққа туриб олиши учун 
жамоа хўжалиги томонидан катта 
маблағ ажратилган экан. Муҳими, бу 
қилинган ишлар, қишлоқ аҳли учун, 
улар манфаати учун эди.

Қарийб йигирма йил раислик 
фаолияти мобайнида Ниёзали ота 
Йўлдошев хўжалик юритиш соҳа-
сида бой тажриба орттирди. Дар-
ҳақиқат, қўлга киритилган ютуқлар 
ўз-ўзидан келмади. Айтиш жоизки, 
бу йўлда муваффақиятлар ҳам, баъ-
зан эса муваффақиятсизликлар ҳам 
учради. Раҳбарнинг йўриғи бошқа. 
У ўз ишида камчиликка йўл бермас-
лиги лозим. Сабаби, қарамоғингда 
ишлайдиган ходимлар сенга кўз 
тикишади.

Ленин номли жамоа хўжалиги-
даги ишлар ўнгланиб, кўп ўтмай, у 
«миллионер хўжалик» мақомини 
олди. Ниёзали ота жамоа хўжалиги 
ишини механизациялаш даража-
сини оширишга алоҳида эътибор 
қаратди. Дон, пахта етиштириш, 
ем-хашак тайёрлашда барча оғир 
меҳнат жараёнлари техникалар зим-
масига юклатилди.

Хўжаликда биринчилар қаторида 
ишлаб чиқариш жараёни меҳнатнинг 
нарядсиз шаклига ўтказилди, бунга 
ўз ишининг моҳир, билимдон мута-
хассислари етакчилик қилишди. Жа-
моа хўжалигини ривожлантиришда 
кадрлар муҳим роль ўйнайди. Уни 
ҳал қилишда қишлоқ Кенгаши раи-
си Ж. Йўлдошев, жамоа хўжалиги 
фаоллари И. Ҳайитметов, И. Тўй-
чиев, А. Муҳаммедов, Б. Аҳмадши-
қов, С. Эралиев, М. Мирхолдоров, 
Ю. Ҳайитметов, Р. Салимбоевлар 
раисга маслакдош бўлишди. 

Сайрам замини серунум, ҳо-
силдор. Меҳнат қилган одам кам 
бўлмайди. Саховатли она ер бирни 
эксанг, ўнта қилиб қайтаради. Ниё-
зали Йўлдошев бу ҳаётий ақидани 
унутмади. Натижада Ленин номли 
жамоа хўжалиги вилоятдагина эмас, 
республика миқёсида танилди. 

Ниёзали отанинг беминнат хиз-
матлари давлат томонидан муносиб 
баҳоланди. Унинг тўртта жанговар 
орден ва медаллари ёнига тинч 
меҳнат жабҳасидаги «Ҳурмат белги-
си», иккита “Меҳнат Қизил Байроқ”, 
«Октябрь революцияси» орденлари 
қўшилди.

Мукофотлар орасида яна бир 
қадрлиси бор, бу – 1995 йили ун-
га берилган вилоят ҳокимининг 
«Бауырмал» мукофотидир. Ниёзали 
ота халқлар ўртасида дўстлик ва 
ҳамжиҳатликни мустаҳкамлашга 
қўшган ҳиссаси учун вилоят ҳокими-
нинг юксак мукофоти билан тақдир-
ланган эди.

Халқимизда, одамнинг кимлигини 
билмоқ истасанг, унинг дўстлари 
ким эканлигини сўра, деган нақл 
бор. Дарҳақиқат, Ниёзали отага 
ҳаёти мобайнида турфа инсонлар 
билан бирга меҳнат қилишга тўғри 
келди. Табиийки, ҳамма жойда ҳам 
иш бир хилда силлиқ кетмади. Би-
роқ у бошлаган ишининг тўғри экан-
лигига бошқаларни ҳам ишонтира 
оларди. Муҳими, раҳбар сифатида 
у келажакни кўра олди. Шунинг учун 
ҳам орадан йиллар ўтиб, танлаган 
йўлининг тўғрилиги равшан бўлган-
да, кўпчилик унга раҳматлар айтди.

Ниёзали ота 1988 йили пенсияга 
чиқди. У қарийб йигирма йиллик 
раислик фаолиятида жамоа хўжали-
ги обрў-эътиборини республика ми-
қёсида танитди. Бутун умри меҳнат 
билан ўтган отахон нафақа ёшида 
қишлоқ ва туман фахрийлар Кенга-
ши ишида фаоллик кўрсатди, 2002 
йили оламдан ўтди. 

НИЁЗАЛИ ОТА ҲАҚИДА
 ЗАМОНДОШЛАРИНИНГ

 ХОТИРАЛАРИ
Ниёзали Йўлдошев ўзининг ҳалол меҳ-

нати билан нафақат Сайрам ва Манкент 
қишлоқларида, балки республика миқёсида 
таниқли инсон эди. Ҳозирги авлоднинг 
муқаддас бурчи – Ватани, она юрти, хал-
қининг равнақи учун манглай тери тўкиб 
хизмат қилган, буни ўзининг олий мақсади 
деб билган мана шундай улуғ зотларни 
эслаб туриш, уларнинг ҳурматини бажо 
келтиришдир. 

Ниёзали отадек Улуғ Ватан уруши 
жанггоҳларида жон олиб, жон берган, тинч 
меҳнат қўйнида яратувчанлик жабҳасида 
шон-шараф қозонган табаррук шахслар 
номини унутмай, доимо ёдимизда сақлаши-
миз зарур. Ҳа, улар бугунги фаровон ҳаё-
тимиз пойдеворини тиклаб, тўкинчилик 
даврига йўл очишган. Шундай азиз ва мўъ-
табар, эътиқоди мустаҳкам ва иродали 
инсонлар туфайли ҳозирги кунда бахтли 
ва осойишта умр кечирмоқдамиз.

Ота-боболаримизнинг мардлиги ва 
жасорати – биз учун муқаддас мерос, ҳаё-
тимизнинг зийнати ҳамда кўркидир. Улар-
нинг анъаналарига содиқ бўлайлик! 

Низомхон СУЛАЙМОНОВ, 
Қозоғистонда хизмат кўрсатган қурувчи,

Қозоғистоннинг, Шимкент шаҳри ва 
Сайрам туманининг фахрий фуқароси,

“Құрмет”, “Парасат” орденлари соҳиби.

***
Пайғамбаримиз(с.а.в.) ҳадисида: “Ҳар 

бир одам ҳаётдан ўтганида, уни яхши фа-
зилатлари, яхши сифатлари билан эсланг-
лар”, деган. Аввало, ўтганлар руҳи шод бў-
лади, қолаверса, бошқаларда шундай шахс 
бўлган экан, шундай ишлар қилган экан, 
деган тушунча пайдо бўлади.

Ниёзали отани 1943 йилдан буён би-
лардим. Бу кишининг оиласи билан таниш 
бўлдим. Ёдимда, уруш вақтида ҳар куни 
ҳарбийга йигитлар жўнарди. Армияга ке-
таётганларни бир ерга тўплашар, уларни 
кузатиш учун қариндош-уруғлари келишар-
ди.

Шундай кунларнинг бирида йиғилган-
лар поезд кутишмоқда эди. Туман ҳарбий 
комиссарлиги ходими кўпчиликни йиғиб, 
“Бугун кетмайсиз, поезд кечикяпти. Эр-
талаб келади, сизлар бугун шу яқин жойда 
кутинглар”, деди. Шунда бир киши ҳарбий-
га отланганларни уйига чақириб, меҳмон 
қилди. Кейин билсак, у Ниёзали отанинг 
падари бузруквори Йўлдошали ота экан.

У саховатли, бағри кенг одам эди. Қим-
матчилик, очарчилик вақти бўлса ҳам 17 
одамни уйида меҳмон қилди. Унинг онаси 
ҳам жуда мулойим, мусулмончиликни жойи-
га қўядиган тақводор аёл эди. Шу тариқа, 
ушбу оила билан танишдим. Ниёзали ота 
шу оиланинг фарзанди, улардан ибрат 
олиб ўсди.

Ниёзали ота билан кейинроқ яқиндан 
танишдим. У одамлар билан майин, му-
лойим муомала қиларди. Шу билан бирга 
талабчанлиги, қатъийлиги билан ҳам аж-
ралиб турарди... 

1986 йили қаҳрамонимиз – Зиёмат ака 
ҳаётдан ўтди. Туманга хабар бердим. 
Дафн комиссияси тузилди. Комиссияга ме-
ни раҳбар қилиб тайинлашди. Келди-кетди 
бўляпти. Бир вақт Ниёзали ота ҳам етиб 
келди. Эшикдан кирганида йиғлаб, Зиёмат 
аканинг пешонасини сийпаб, меҳр кўрсат-
ди. Билдимки, унда меҳр-оқибат юксак 
экан.

Илгари жамоа хўжалигида йиллик ҳисо-
бот ўтиб, маошга пул берилмасди. Берса, 
буғдой берар, бермаса, у ҳам йўқ эди. Деҳ-
қонлар қарз бўлиб қолаверарди. Айниқса, 
бригада бошлиқлари катта миқдорда 
қарздор бўлишарди. Ана шундай оғир ша-
роитда ишлаганлар кўпчилик эди. 

Ўтмишдаги қийинчиликлар хўжаликнинг 
кейинги ҳолатини яхшилашга сабаб бўлди. 

Турсунхўжа ХОНХЎЖАЕВ,
фахрий устоз.

Саҳифани З. МЎМИНЖОНОВ тайёрлади.

МЕҲНАТДА 
ТОБЛАНГАН 

ТАБАРРУК ЗОТ

"Биз меҳнат одамининг мавқеини 
оширишга алоҳида эътибор қарата-

миз. Бу қадам жамиятда меҳнатни қадр-
лашнинг қарор топишига замин яратади. 
Аслида қайси лавозимдалигингиз эмас, ишни 
қандай бажараётганингиз муҳим. Вазирми, 
ҳокимми, қурувчими, шифокорми, ўқитув-
чими, энг муҳими, ҳар ким ўз бурчини ҳалол 
бажариши зарур. Нонни ҳалол меҳнат билан 
топиш керак. Ҳақиқий меҳнат одами – иш-
нинг одами, яъни ҳар бир ишга, ҳар бир вази-
фага масъулият билан ёндашадиган ҳалол 
фуқародир". 

Қасим-Жўмарт ТЎҚАЕВ, 
Қозоғистон Республикаси

Президенти.

� Мақола лар, эъ лон ва бил ди рув  лар да ги факт 
ҳам да да лил лар нинг тўғри ли ги учун му ал ли ф-
лар, рек ла ма ва эъ лон бе рув чи лар ма съул дир.
�  Фой да ла нил ма ган ма қола лар га ёз ма жа воб 

қай та рил май ди.

Қозоғистон Республикасида тар қа тилади.

Нашр кўрсат ки чи – 65466.

8 №11 (3357), шанба, 
27 январь 2024 йил.
Janubiy.kz Маърифат

Журналист З. Мўминжонов – 63 ёшдаЖ

У 1961 йил 29 январда Сайрам заминида 
дунёга келди. Тошкент Театр ва рассомлик 
санъати институтини “Театршунослик” 
ихтисослиги бўйича тамомлади. 1991 йил-
да “Дўстлик байроғи” газетасида, сўнгра 
вилоят тиллар, ахборот ва ижтимоий то-
тувлик бошқармасида фаолият юритди. 
Бош мутахассис, бошқарма раҳбари ўрин-
босари бўлди. (1994-1999 йй.) 2003 йил 
22 октябрда очилган вилоят ўзбек драма 
театрини бошқарди. “Жануб жарчилари” га-
зетаси бош муҳаррири, ҚР ўзбекларининг 
“Дўстлик” ҳамжамияти қошидаги “Ижодкор” 
бирлашмаси раисининг ўринбосари... Ва 
яна ўзи юқорида айтганидек, “Жанубий 
Қозоғистон” вилоят ижтимоий-сиёсий газе-
тасига қайтди... 

У шоир ва таржимон ҳам. Айниқса, 
Қозоғистондаги ўзбек таржимачилигига 
қўшган ҳиссаси алоҳида эътиборга молик. 
У рус ва қозоқ шоир, драматургларининг 
асарларини ўзбек тилига ўгирди. Жумла-
дан, Улиқбек Есдаулет, Мархабат Байғут, 
Иса Ўмар, Алибек Файзуллаули, Юрий 
Кунгурцев, Жўра Қудайбердиев, Мухтар Қў-
жаев, Сарманбай Исақ каби адибларнинг 
асарларини ўзбек китобхонларига тақдим 
этиб, эътибор қозонди. Таржималари ўзбек 
театрида ҳам саҳналаштирилди. Наср ва 
назм вакиллари билан ижодий сафарларда 
тез-тез кўришиб туришидан эса... “Кўклам 
камалаги”, “Ирмоқлар туташганда”, “Тўёна”, 
“Эътиқод майдонида” ва кўплаб бошқа ки-
тоб-тўпламлари пайдо бўлди, улар ана шу 
ҳамкорликлар, эркин ижоди меваси. Зокир 
Аҳмаднинг шеърлари 2016 йилда Алмати-
да “Мəнгілік елім менің» антологиясига ки-
ритилди. Унинг ташаббуси билан 2021 йил-

да «Сайрам» илмий-оммабоп 
энциклопедик нашр чоп этилди. 

 ҚР Ёзувчилар уюшмаси, ҚР Жур-
налистлар уюшмаси аъзоси, “Қозоғистон 

Мустақиллигига – 20 йил” медали, “Дўст-
лик” ҳамжамиятининг “Жамоат фахрийси”, 
“Жамоат фидойиси”, “Офарин” мукофотла-
ри соҳиби. Қозоғистон халқи Ассамблеяси, 
вилоят ҳокими, вилоят маслаҳати, Сайрам 
тумани ҳокими ва маслаҳатларининг Та-
шаккурномаларидан ташқари, 45 йил меҳ-
нат қилиб, ундан 20 йилдан зиёдини жур-
налистикага бағишлагани, соҳа ривожига 
қўшган ҳиссаси яна бир муҳим касбий му-
кофот – вилоят ҳокимининг “Олтин қалам”и 
(2001 й.) билан эътироф этилган. 

 1995-1996 йилларда вилоят ономастика 
комиссиясининг аъзоси сифатида қатор 
қишлоқлар, таълим ва маданият даргоҳла-
рининг тарихий номларини тиклашда фаол 
иштирок этгани ҳам аҳамиятга молик.

Зокиржон Аҳмаджон ўғли “Жанубий 
Қозоғистон” газетасида устози раҳматли 
тўнғич муҳаррир Собиржон Юсуфалиевни 
қадрлайди, илиқ сўзлар билан хотирлай-
ди. Бу ҳақда унинг ўзи шундай деб ёзади: 
(“ЖҚ” 2011 й.,28 январь):

– “Жанубий Қозоғистон” вилоят ижти-
моий-сиёсий газетаси таҳририяти мен учун 
қадрдон маскан, эъзозли гўша. Бу даргоҳ-
да, чин маънода, ҳаёт мактабидан ўтдим. 
Бош муҳаррир, марҳум Собиржон Юсуфа-
лиевни журналистика соҳасидаги устозим 
деб биламан. 

Куни кечагидек ёдимда, 1991 йилнинг 
апрель ойидан газета “Дўстлик байроғи” 
номи билан чоп этила бошлади. Бу кўпдан 
буён орзиқиб кутилган янгилик эди. Каш-
шофлар уйида ишлаб юрган кезларим. 
Ўша пайтда таҳририят “Меҳнат байроғи”-
нинг биносида вақтинча ишлаб турарди. 
Суриштириб бориб, Собиржон аканинг 
ҳузурига кирдим ва ниятимни, газетада 
ишламоқчи эканлигимни айтдим. У киши 
билан илк учрашувим бўлганиданми, ҳар-
қалай, анча ҳаяжонда эдим ва ажаблан-
тирган нарса – мен ҳақимда деярли батаф-
сил маълумотларга эга экан.

– Мақолаларингни ўқиганман. Ихчам, 
равон ва маънодор, бир сўз билан айт-
ганда, яхши ёзасан. Ёш ижодкорлар бизга 
зарур, ишга оламиз. Фақат, таҳририятнинг 
манзили аниқ бўлсин, албатта, хабар бе-
рамиз, – деди хотиржамлик билан қатъий 
оҳангда.

Орамизда пайдо бўлган самимий му-
носабатдан қаноатландим ва катта орзу-
умидлар билан Сайрамга қайтдим. Орадан 

кўп ўтмай, вилоят газетасига мухбирликка 
ишга қабул қилиндим. Дарвоқе, Собиржон 
аканинг, аввало, оддий инсон, қолаверса, 
моҳир раҳбар сифатидаги бир неча ажойиб 
фазилатларини эслатиб ўтиш ўринлидир. 
Жумладан, унинг ҳузурига кирган ҳар бир 
инсон, қандай муаммо ёки шахсий таш-
виши билан кирган бўлмасин, албатта, 
кўтаринки кайфиятда чиқиб кетарди. Яхши 
маслаҳатини ҳеч кимдан аямасди, унинг 
дипломатик қобилияти эвазига қанча-қанча 
муаммолар тезда барҳам топарди. Газета 
ходимларига доимо илғор, ҳамма воқеа-
лардан хабардор юриш талабини қўяр, 
журналист эртангги кунни кўра олиш иқти-
дорига эга бўлиши керак, дея уқтирарди”. 

Дарвоқе, шундай хотиралаш пайтларида 
камина ҳам таҳририятга келган илк кунла-
рини эслайди. Ёш кадрга эътибор бериб, 
унга иш ўргатиш вазифасини бош муҳар-
рир Собиржон Юсуфалиев бўлим мудири 
Зокиржон Мўминжоновга топширган эди. 
У жамоадош ходимидан вақтини аямади, 
унинг қобилияти, билими ва лаёқати ўси-
шига ёрдам берди. Бунинг учун ундан бе-
ниҳоя миннатдорман. 

Ҳа, таҳририятда баракали хизмат қилиб, 
нашримизнинг зиё ва маданият маёғига 
айланишига ҳисса қўшгани учун Зокиржон 
Мўминжоновдек ходим рўзнома тарихида 
қолиши ҳам аниқ.

Дарвоқе, газетачилик иши қизғин, тиниб-
тинчимас, узлуксиз ишлайдиган устахона-
ни эслатади. Бамисоли – цех. Фахрий ҳор-
диқ ёшига етгунга қадар мақола қаҳрамони 
ҳам ана шу даргоҳнинг муносиб ҳалқаси, 
муҳим мурвати сифатида тиним билмади. 

Айтганча, унинг етук мутахассис бўлиб 
шаклланишида оиласининг ҳам ўрни бе-
қиёс. Турмуш ўртоғи Сайёра опа (раҳмат-
ли) билан бахтли ҳаёт кечиришди. Икки 
ўғил ва бир қиз тарбиялашди. Фарзандла-
рининг барчаси олий маълумотли, оилала-
рида бахтиёр. Ўғли Одилжон ҳам умрини 
таҳририятга бағишлаган, малакали ва 
моҳир ходим.  

 Ўта маданиятли, касбига садоқатли, 
бошлаган ишини охирига етказадиган, 
зиммасидаги вазифаларига пухта, вазмин 
ва салобатли ҳамкасбимизнинг кўп йиллик 
меҳнатлари учун жамоа уни доим қадрлай-
ди ва ҳурмат қилади.

 Зокиржон Аҳмаджон ўғли, яна бир 
бор муборак 63 ёшингиз билан самимий 
табриклаймиз!

Н. МАВЛОНОВА.   

Тожибой ҳамда Карима Саи-
довлар хонадонида таваллуд 
топган саккиз фарзанднинг 
еттинчиси Абдураззоқ ака ай-
ни дамда “Стас и К” МЧБга 
раҳбарлик қилмоқда. Асосан, 
оқава тизими, сув, газ учун по-
лиэтилен қувурларини ишлаб 
чиқариш билан шуғулланаётган 
корхона бугунги кунда Қозоғис-
тоннинг барча минтақаларини 
қувурлар билан таъминлашда 
салмоқли ҳисса қўшмоқда. 20 
йиллик фаолияти давомида 
корхона ўз хизматларини тен-
дер орқали тавсия қилиб, турли 

давлат дастурларида фаол иш-
тирок этмоқда. Кунига 15 тонна 
хомашёни қайта ишлаш қув-
ватига эга заводда бир йилда 
3,5 минг тонна маҳсулот ишлаб 
чиқармоқда.

– Айни кунда корхонамизда 
20 одам меҳнат қилмоқда, – 
дейди А. Саидов. – Фарзандла-
рим – Абдураҳмон, Абдушукур 
заводимиз муҳандислари. Ёр-
дамчиларим, янги ташаббус-
ларни ҳаётга татбиқ этишда, 
истиқболли лойиҳаларни иш-
лаб чиқишда ҳам имкон қадар 
илғор фикрлайдиган ёшлар-

нинг ғояларидан фойдаланиш-
га ҳаракат қиламиз. Келажакда 
амалга оширмоқчи бўлган иш-
ларимиз ҳам оз эмас. Шулар-
дан бири пластик идишларни 
қайта ишлайдиган заводни иш-
га тушириш.

Ишбилармон суҳбатдошимиз 
умр йўлдоши Дилдора опа би-
лан 2 ўғил ва бир қизни вояга 
етказишди. Улар хайрли иш-
ларга хайрихоҳ бўлиб ўсишди. 
Айни дамда суҳбатдошимиз 
6 нафар неваранинг севимли 
буваси. Қаҳрамонимиз бола-
лигидан савоб ишларни ҳаё-

тидаги муҳим вазифаларидан 
бири деб билади ва шу боис, 
ҳамюртларининг оғирини енгил 
қилишга бел боғлаган. 

Жорий йил бошида корхона 
раҳбарининг ташаббуси би-
лан уларга берилган моддий 
ёрдамга қўшимча маънавий 
имконият ҳам тақдим этилди. 
Янги йилдан бошлаб корхона 
ходимлари 30 дона “Жанубий 
Қозоғистон” вилоят ижтимоий-
сиёсий газетасига обунани рас-
мийлаштирди. Юртимизда шун-
дай саховатпеша раҳбарлар 
сафи кенгаяверсин.

М. САЪДУЛЛАЕВА.

“ХИРАДМАНД ПАНДИНИ 
                                       КЎРГАН АЧИҒ,
СЎНГИДА ПУШАЙМОНЛИҒИ 
                                     НА АСИҒ?”

Алишер НАВОИЙ.
(Табдили: (“бошида донишманднинг наси-

ҳати аччиқ туюлиб, унга амал қилмаган кишининг охирида 
пушаймон бўлишидан нима фойда?).

Шоҳбайт
“
 
С
 

(Таб

Табобат

КАРАМ ОВҚАТ 
ҲАЗМ ҚИЛИШНИ 
МЎЪТАДИЛЛАШТИРАДИ 
ВА ЮРАКНИ 
МУСТАҲКАМЛАЙДИ 

� Карам таркибидаги оқсиллар ич қотиши билан боғ-
лиқ муаммоларни ҳал қилишга ёрдам берадиган фойдали 
микроорганизмларнинг кўпайиши учун муҳит яратади.

� Карам А дармондори ва калий билан юракка ёрдам 
беради. Унсурлар қон босимини муътадиллаштиради ва 
иммунитетни мустаҳкамлайди.

ПИЁЗ ҚОБИҒИНИНГ ФОЙДАЛАРИ!
Сизни тез-тез томоқ оғриғи қийнаяптими, у холда 

пиёз қобиғи устига қайноқ сув қуйиб, сузинг ва чайиш 
учун фойдаланинг.

Буйракларингиз ва сийдик пуфагингиз панд бераётган 
бўлса 3 чой қошиқ майдаланган қобиқни 2 стакан қайноқ 
сувда дамланг ва 30 дақиқага қолдиринг. Ўткир цистит учун 
кунига 2 марта 50 мл дан 3-5 кун давомида. Сурункали ка-
салликлар учун - 10 кун давомида кунига 3-4 марта 2 ош 
қошиқдан истеъмол қилинг.

Кун ҳикмати
“ЎРТАМИЁНА ЎҚИТУВЧИ АЙ-

ТАДИ, ЯХШИ ЎҚИТУВЧИ ТУ-
ШУНТИРАДИ, ЮҚОРИ САВИЯЛИ 
ЎҚИТУВЧИ КЎРСАТАДИ, БУЮК 
ЎҚИТУВЧИ ЭСА, ИЛҲОМЛАНТИ-
РАДИ”.

Уильям Артур УОРД, 
америкалик адиб.

Ғайбулла  Ас-салом:
“БИР АЗИЗ КИШИ ДЕБДИ: МЕН 

ҚИЁМАТДАН ҚЎРҚМАЙМАН, ҚИЁ-
МАТДА БУ ДУНЁДАГИ ОДАМЛАРНИ 
КЎРИШДАН ҚЎРҚАМАН”.

Ҳикоят
Шириндан сўрадилар: “Хусравнинг шунча шону шав-

кати бўлса ҳам, уни севмай, бечора Фарҳодни нима учун 
севасан?” Ширин жавоб берибди: “Чунки Хусравнинг мен-
га бўлган севги давоси тилининг учида, Фарҳодники эса 
жонининг ичидадир!”

“Кимки “Жанубий Қозоғистон” газетасида бир марта 
ишласа, яна шу даргоҳда ишлагиси келаверади...”

Бу сўзларни айтган инсон, дарҳақиқат, қаерда ишлама-
син, барибир газета таҳририятига қайтиб келаверди. Ва 
ниҳоят, шу ерда фаолият юритиб, нафақа ёшига ҳам етди. 
Таҳририят нимаси билан жозибадор, нимаси билан қизи-
қарли? Бир қарашда, оддий ишхона, жамоа. Лекин йиллар 
ўтиб, инсон камолотга, етукликка эришган сайин, тақдири-
даги одамлару касбу корининг мазмунига, қадрига кўпроқ 
етиб боравераркан... 

Саховатли 
ишбилармон

Тадбиркорлик билан шуғулланаётган, янги ташаб-
буслар яратиб, ҳамюртларига имкониятлар тақдим 
этаётган ишбилармонлар сафининг кенгайиши нафақат 
давлат бюджети, аҳоли учун ҳам хайрли ишлардандир. 

Тулкибош туманининг Озодлик қишлоғида истиқомат 
қиладиган тадбиркор ҳамюртимиз Абдураззоқ Саидов 
билан мулоқотда бўлиб, унинг самарали фаолияти би-
лан танишдик. 

Таҳририятдаги ишни осон 
деганлар адашади. Машаққатли... 
Лекин гашти ҳам, шарафи ҳам шун-
га яраша. Газетада ишлашдек юкни 
узоқ йиллар давомида елкама-ел-
ка кўтарган, фидокорона меҳнати 
билан танилган, Қозоғистон ўзбек 
ижодкорлари орасида ўз ўрнига эга 
Зокиржон Мўминжонов (Зокир Аҳ-
мад) 63 ёшни қарши олмоқда. Қутлуғ 
сана муносабати билан ҳамкасби-
мизни қутлаймиз ва фурсатдан фой-
даланиб, унинг ҳаёти ва фаолиятига 
чизгилар чизамиз. 

Равшанбек МАҲМУДОВ, 
Гулистон давлат университети 
профессори:

“ШОИРНИНГ ҚУРОЛИ – СЎЗ. ТЎРА СУЛАЙМОН ҲАР БИР 
СЎЗГА ЖОНЛИ МАВЖУДОТДЕК МУНОСАБАТДА БЎЛАДИ. 
ШОИР СЎЗГА ВАЗИФА, МАСЪУЛИЯТ ЮКЛАЙДИ, НАТИЖАДА  
У ИНСОННИНГ ҚАЛБИГА, ЮРАГИГА КИРИБ БОРИБ, ЗАБТ 
ЭТИБ, ҲАЯЖОНЛАНТИРАДИ, ХУРСАНД ҚИЛАДИ ЁКИ КЎЗИ-
ДАН ЁШ ОҚИЗИБ, ЙИҒЛАТАДИ. СЎЗ – ҚУДРАТЛИ КУЧ”.

Байт
НЕЧА ХУСРАВ ИШҚ БИЛАН ШИРИНГА УРСИН ЛОФУ ҚОФ,
ЛЕК ШИРИН ҚАДРИНИ ФАРҲОДДАН ЎЗГА БИЛМАГАЙ!

ХУРРАМИЙ.

Сен сўрамайдиган шун-
дай саволлар бор. Чунки 

жавобларидан қўрқасан...

Агата КРИСТИ.

Ифлос инсоннинг қўлига 
катта бойликни топшириб 
қўйиш худди ўқдони ўққа 
тўла тўппончани калтафаҳм 
болага бериб қўйгандай гап!

Абдулқодир ПОЛВОНОВ.


